
ᐃᓕᓐᓂᐊᕈᑎ 1

ᐅᑯᐊ ᐃᓕᓐᓂᐊᕈᑎᑦ ᐅᐃᒍᖏᑦ ᐅᖃᐅᓯᓕᕆᓂᕐᒥᒃ ᐃᓕᓐᓂᐊᖅᑐᓄᑦ ᐱᓕᕆᐊᒃᓴᐅᕗᑦ ᐃᓚᒋᓪᓗᓂᒋᑦ 
ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ. ᐅᑯᐊ ᐃᓕᓐᓂᐊᕈᑎᑦ ᑐᕌᖓᕗᑦ ᖁᑦᑎᖕᓂᓕᖕᓄᑦ 3 ᐊᒻᒪ 4.

ᐃᓕᓐᓂᐊᖅᑎᓄᑦ ᐱᓕᕆᐊᒃᓴᑦ ᐅᖃᓕᒫᕆᐅᖅᓴᐅᑕᐅᕗᑦ ᐅᖃᐅᓯᕐᓂᓪᓗ ᑐᑭᓯᐅᒪᓕᕈᑎᐅᕗᑦ 
ᐱᓕᒻᒪᒃᓴᐅᑎᐅᓯᓐᓈᖅ ᑎᑎᕋᕆᐅᖅᓴᓂᕐᒥᒃ ᑐᑭᓯᓇᑦᑎᐊᖅᑐᓂᒃ. ᐱᓕᕆᐊᒃᓴᓕᒫᑦ ᐊᑕᐅᓯᐅᔪᓐᓇᖅᐳᑦ 
ᐃᓕᓐᓂᐊᕈᑕᐅᓗᑎᒃ, ᑭᓯᐊᓂ ᐱᕙᓪᓕᐊᓯᒪᑎᑕᐅᒋᕗᑦ ᕿᒥᕐᕈᓇᒃᑕᐅᔪᓂᒃ ᑲᑎᓕᒫᕐᓗᒋᑦ. ᑖᒃᑯᐊ ᐱᓕᕆᐊᒃᓴᑦ 
ᓂᕈᐊᕈᓐᓇᐅᑎᖃᖅᐳᑦ ᓈᒻᒪᒃᓯᒋᐊᕈᓐᓇᖅᑐᑎᒃ ᐃᓕᓐᓂᐊᖅᑎᐅᑉ ᐱᔭᕆᐊᖃᖅᑕᖏᑦ ᐱᔪᓐᓇᖅᑕᖏᓪᓗ 
ᒪᓕᒡᓗᒋᑦ. ᐃᓕᓐᓂᐊᕈᑎᑦ ᐃᓱᐊᓂ, ᓂᕈᐊᒐᒃᓴᖃᖅᐳᖅ ᐃᓕᓐᓂᐊᖅᑕᖏᑕ ᐃᓚᓕᐅᑎᒃᓴᖏᓐᓂᒃ.

ᐃᓕᓐᓂᐊᕈᑎᑦ ᐊᑐᖅᑕᐅᓂᖕᒋᑦ

ᐅᑯᓂᖓ ᐃᓕᓐᓂᐊᕈᑎᑦ ᐅᐃᒍᖏᓐᓂᒃ ᐊᑐᕐᓗᑎᒃ, ᐃᓕᓐᓂᐊᖅᑎᑦ:
	y ᐱᕚᓪᓕᖅᑎᑦᑎᓂᐊᖅᑐᑦ ᖃᐅᔨᒪᔭᖏᓐᓂᒃ 
ᐅᑭᐅᖅᑕᖅᑐᒥᐱᕈᖅᑐᓂᒃ

	y ᓇᓗᓇᐃᖅᓯᔪᓐᓇᖅᓯᓂᐊᖅᑐᑦ ᐅᖃᓕᒫᒐᖏᑕ 
ᐋᖅᑭᒃᓱᖅᓯᒪᓂᖏᓐᓂᒃ ᐅᖃᓕᒫᖅᑕᖏᓐᓂᒃ 
ᑐᑭᓯᑦᑎᐊᕈᑎᖏᓐᓂᒃ

	y ᐊᑐᕈᓐᓇᖅᓯᓂᐊᖅᑐᑦ ᐅᖃᐅᓯᕐᓂᒃ ᑐᑭᓯᓇᑦᑎᐊᖅᑐᓂᒃ 
ᑎᑎᕋᖅᑕᖏᓐᓂᒃ

	y ᕿᒥᕐᕈᓇᒍᓐᓇᖅᓯᓂᐊᖅᑐᑦ ᐱᕈᖅᑐᓂᒃ
	y ᑐᑭᓯᐅᒪᓕᕐᓂᐊᖅᑐᑦ ᐊᔾᔨᒌᙱᓐᓂᖏᓐᓂᒃ 
ᐃᓱᒪᒋᔭᐅᑐᐃᓐᓇᖅᑐᑦ ᑐᑭᓯᐅᒪᔭᐅᔪᓪᓗ

	y ᐅᖃᓕᒫᒐᓂᒃ ᑭᒃᑯᓐᓄᑦ ᑐᕌᖓᓕᖅᑎᑦᑎᓂᕐᒥᒃ
	y ᐊᑐᕈᓐᓇᖅᓯᓂᐊᖅᑐᑦ ᐅᖃᓕᒫᒐᕐᓂᑦ ᑐᑭᓯᓂᐊᖅᑎᓪᓗᒋᑦ

ᐃᓕᓐᓂᐊᕈᑎᑦ ᐱᓇᓱᐊᖅᑕᐅᔪᑦ

ᑖᒃᑯᐊ ᐃᓕᓐᓂᐊᕈᑎᑦ ᐅᐃᒍᖏᓐᓂ ᐅᖃᓪᓚᐅᑎᖃᖅᐳᑦ 
ᒪᑯᓂᖓ:

	y ᐅᖃᓕᒫᒐᑦ ᐋᖅᑭᒃᓱᖅᓯᒪᓂᖏᓐᓂᒃ
	y ᐅᖃᐅᓯᖅᓯᐅᕐᓂᕐᒥᒃ ᑐᑭᓯᓇᑦᑎᐊᖅᑐᓂᒃ
	y ᐅᖃᐅᓯᓕᕆᓂᖅ ᐊᒻᒪᓗ ᐅᖃᓕᒫᕆᐅᖅᓴᐅᑎᑦ
	y ᐊᔾᔨᒌᙱᓐᓂᖏᑦ ᑐᑭᓯᐅᒪᔭᐅᔪᑦ 
ᐃᓱᒪᒋᔭᐅᑐᐃᓐᓇᖅᑐᓪᓗ

4 ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ



ᐱᓕᕆᐊᒃᓴᑦ

ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ 5

ᐃᓕᓐᓂᐊᕈᑎ 1 ᐅᖃᓕᒫᒐᐃᑦ ᐋᖅᑭᒃᓱᖅᓯᒪᓂᖏᓐᓂᒃ ᕿᒥᕐᕈᓇᖕᓂᖅ

ᐱᓕᕆᐊᖑᓂᐊᖅᑐᑦ

ᐃᓕᓐᓂᐊᖅᑎᑦ ᑐᓂᓯᔭᐅᓂᐊᖅᑐᑦ ᐃᓕᓐᓂᐊᕈᑎᓂᒃ 
ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᓂᒃ ᓄᓇᕗᒻᒥ ᐊᒻᒪᓗ 
ᐊᔪᕆᖅᓯᐅᔾᔭᐅᓗᑎᒃ ᖃᓄᖅ ᐊᑐᖅᑕᐅᔭᕆᐊᖃᕐᒪᖔᑕ. 
ᐃᓕᓐᓂᐊᖅᑎᑦ ᓯᕗᓪᓕᖅᐹᒥᒃ ᐅᔾᔨᖅᓱᕆᐅᖅᓴᓂᐊᖅᑐᑦ 
ᓇᓚᐅᑦᑖᕐᓗᑎᒃ ᐅᖃᓕᒫᒐᑦ ᐅᖃᓪᓚᐅᑎᒋᔭᖏᓐᓂᒃ 
ᖁᓛᖏᓐᓇᖓᓂᒃ ᕿᒥᕐᕈᓇᒡᓗᑎᒃ. ᐊᒻᒪ, ᖃᑦᓰᓐᓇᐅᓗᑎᒃ 
ᐱᓕᕆᖃᑎᒌᓂ, ᐃᓕᓐᓂᐊᖅᑎᑦ ᐅᖃᓕᒫᖃᑦᑕᕐᓂᐊᖅᑐᑦ 
ᐃᓚᖏᓐᓂ ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ 
ᐱᕈᖅᑐᑦ ᓄᓇᕗᒻᒥ ᓇᓗᓇᐃᖅᓯᓗᑎᒡᓗ ᐅᖃᓕᒫᒐᑦ 
ᐋᖅᑭᒃᓱᖅᓯᒪᓂᖏᒍᑦ ᑐᑭᓯᒋᐊᕈᑎᖏᓐᓂᒃ.

 

ᐃᓕᓴᐃᔨᒧᑦ ᐱᓕᕆᐊᖑᔪᓐᓇᖅᑐᑦ                             
ᐃᓕᓐᓂᐊᖅᑎᑎᑦ ᐊᔪᕆᖅᓯᐅᑎᔭᕆᐊᖃᖅᑕᑎᑦ ᐅᖃᓕᒫᒐᑦ 
ᐋᖅᑭᒃᓱᖅᓯᒪᓂᖏᒍᑦ ᑐᑭᓯᒋᐊᕈᑎᓂᒃ.

ᐅᖃᓕᒫᒐᑦ ᐋᖅᑭᒃᓱᖅᓯᒪᓂᖏᒍᑦ ᑐᑭᓯᒋᐊᕈᑎᑦ 
ᐋᖅᑭᒃᓱᖅᓯᒪᓲᖑᕗᑦ ᐅᖃᓕᒫᖅᑕᑦ ᑐᑭᓯᓇᖅᓯᑎᓐᓇᓱᒃᑐᒋᑦ. 
ᑖᒃᑯᐊ ᐅᖃᓕᒫᒐᑦ ᐋᖅᑭᒃᓱᖅᓯᒪᓂᖏᑦ ᖃᐅᔨᒪᔾᔪᑕᐅᕗᑦ 
ᐅᖃᓕᒫᒐᑦ ᐃᓗᓕᖏᓐᓂᒃ. ᐅᑯᐊᖑᕗᑦ ᑕᕝᕙ  ᐅᖃᓕᒫᒐᑦ 
ᐋᖅᑭᒃᓱᖅᓯᒪᓂᖏᑦ ᖃᐅᔨᒪᔭᐅᔭᕆᐊᓖᑦ ᐃᓕᓐᓂᐊᖅᑎᓄᑦ 
ᐅᖃᓕᒫᓕᖅᐸᑕ ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ 
ᓄᓇᕗᒻᒥ: 

	y ᐅᖃᓕᒫᒐᑦ ᐃᓗᓕᖏᑦ: ᓇᓗᓇᐃᖅᓯᒪᔪᑦ ᓇᒦᓐᓂᖏᓐᓂᒃ 
ᐅᖃᓕᒫᒐᐅᑉ ᐃᓗᓕᖏᓐᓂᒃ. ᐅᖃᓕᒫᒐᐅᑉ ᐃᓗᓕᖏᑦ 
ᓇᓗᓇᐃᖅᓯᓯᒪᓲᑦ ᒪᑉᐱᖅᑐᒐᖏᑕ ᓈᓴᐅᑎᖏᓐᓂᒃ 
ᐊᕕᒃᑐᖅᓯᒪᓂᖏᑕ.

	y ᒪᑉᐱᖅᑐᒐᐅ ᓈᓴᐅᑎᖏᑦ: ᒪᑉᐱᖅᑐᒐᖏᑕ ᐅᖃᓕᒫᒐᐅᑉ 
ᓈᓴᐅᑎᖏᑦ ᓇᓗᓇᐃᒃᑯᑕᐅᕗᑦ ᐃᓗᓕᖏᑕ ᓇᒦᓐᓂᖏᓐᓂᒃ. 
ᒪᑉᐱᖅᑐᒐᖏᑕ ᐅᖃᓕᒫᒐᐅᑉ ᓈᓴᐅᑎᖏᑦ ᓇᓗᓇᐃᒃᑯᑕᐅᕗᑦ 
ᐅᖃᓕᒫᖅᑐᓄᑦ ᑭᓱᖏᑕ ᓇᒦᓐᓂᖏᓐᓂᒃ ᐱᕙᓪᓕᐊᔭᖏᑦ 
ᕿᓂᕈᑕᐅᕗᓪᓗ ᐃᓗᓕᖏᓐᓂᒃ.

	y ᐊᕕᒃᑐᖅᓯᒪᓂᖏᑕ ᖁᓕᖏᑦ: ᓇᓗᓇᐃᒃᑯᑕᑦ ᐅᖃᓕᒫᒐᐅᑉ 
ᐊᕕᒃᑐᖅᓯᒪᓂᖏᓐᓂᒃ. ᖁᓕᖏᑦ ᖃᐅᔨᒪᔾᔪᑕᐅᕗᑦ ᑭᓱᒥᒃ 
ᐅᖃᐅᓯᖃᕐᒪᖔᑕ.

	y ᐅᖃᐅᓰᑦ ᑐᑭᖏᑦ: ᑎᑎᕋᖅᓯᒪᔪᑦ ᐅᖃᐅᓰᑦ ᑐᑭᖏᑦ 
ᖃᐅᔨᒪᔭᐅᔭᕆᐊᖃᖅᑐᓂᒃ ᐅᖃᓕᒫᖅᑐᓄᑦ. ᐅᖃᐅᓰᑦ ᑐᑭᖏᑦ 
ᐋᖅᑭᒃᓱᖅᓯᒪᓲᖑᕗᑦ ABC-ᑎᑐᑦ.

	y ᐊᔾᔨᙳᐊᑉ ᑐᑭᖏᑦ: ᓇᓗᓇᐃᒃᑯᑕᐅᕗᑦ ᐅᖃᓕᒫᒐᕐᒥ 
ᐊᔾᔨᙳᐊᓄᑦ ᑎᑎᖅᑐᒐᖅᓯᒪᔪᓄᓪᓗ.

	y ᓇᓗᓇᐃᖅᓯᔾᔪᑎᑦ: ᑎᑎᖅᑐᒐᖅᓯᒪᓲᑦ ᑐᑭᓯᒋᐊᕈᑎᑦ 
ᑭᓱᑐᐃᓐᓇᕐᒥᒃ ᐅᖃᓕᒫᒐᕐᒥ ᐅᖃᓪᓚᐅᑕᐅᔪᓂᒃ.

	y ᓄᓇᙳᐊᑦ: ᓄᓇᙳᐊᑦ ᑐᑭᓯᒋᐊᒃᑲᓐᓂᕈᑎᑦ ᓇᒦᑦᑐᓂᒃ 
ᐅᖃᓪᓚᐅᑎᖃᕐᒪᖔᑕ.

ᐱᓕᕆᔾᔪᑎᑦ

	y ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ (ᐊᑕᐅᓯᖅ 
ᐱᓕᕆᖃᑎᒌᒃᑐᓄᑦ)

	y ᑐᓂᔭᒐᖅ 1: ᐅᖃᓕᒫᒐᑦ ᐋᖅᑭᒃᓱᖅᓯᒪᓂᖏᓐᓂᒃ 
ᕿᓂᕐᓂᖅ

	y ᑎᑎᕋᕐᕕᕋᓛᑦ
	y ᑎᑎᕋᐅᑎᑦ

ᐱᓕᕆᐊᑦ

1.	ᑕᑯᖅᑯᑎᓗᒋᑦ ᐃᓕᓐᓂᐊᖅᑎᑎᑦ ᐊᑯᓐᓂᖅᓱᖅᑐᓄᑦ 
ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ. ᐅᖃᓪᓚᐅᑎᒋᓯᐅᒃ 
ᐃᓕᓐᓂᐊᖅᑎᓕᒫᑦ  ᑲᑎᙵᑎᓪᓗᒋᑦ  ᐃᓱᒪᒃᓴᖅᓯᐅᖁᓗᒋᓪᓗ 
ᑭᓱᒥᒃ ᑖᒃᑯᐊ ᐅᖃᓕᒫᒐᑦ ᐅᖃᓪᓚᐅᑎᖃᕐᒪᖔᑕ. ᐅᑯᓂᖓ 
ᐊᐱᖅᑯᑎᓂᒃ ᑲᔪᖏᖅᓴᐃᔾᔪᑎᖃᕈᓐᓇᖅᐳᑎᑦ:  

	o ᑭᓱᒥᒃ ᑕᑯᕕᓯ ᐅᖃᓕᒫᒐᐅᑉ ᖁᓕᖓᓂ?
	o ᑭᓱᒥᒃ ᑕᑯᕕᓯ ᐅᖃᓕᒫᒐᐅᑉ ᑐᓄᐊᓂ?
	o ᑭᓱᓂᒃ ᐅᖃᓪᓚᐅᑎᖃᕐᓂᐊᖅᑐᕆᕕᐅᒃ ᐅᖃᓕᒫᒐᖅ? 
ᐃᒫᖃᐃ ᓲᕐᓗ, ᐱᓪᓚᑦᑖᖅᐸ ᐅᕝᕙᓗ ᖁᖓᓐᓇᖅᐸ?

	o ᒪᓕᒡᓗᒋᑦ ᑕᑯᔭᕗᑦ, ᑭᓱᒥᒃ ᐅᖃᓪᓚᐅᑎᖃᖅᑐᕆᕕᐅᒃ 
ᐅᖃᓕᒫᒐᖅ? 

2.	ᐃᓕᓐᓂᐊᖅᑎᑎᑦ ᑕᑯᖅᑯᑎᓗᒋᑦ ᐊᔾᔨᙳᐊᓂᒃ 
ᑎᑎᖅᑐᒐᖅᓯᒪᔪᓂᒡᓗ ᐅᖃᓕᒫᒐᕐᒥ. ᐅᔾᔨᕆᔭᖏᓐᓂᒃ 
ᐅᖃᓪᓚᐅᑎᖃᖁᒃᑭᑦ ᐊᐱᖅᓱᕐᓗᑎᒡᓗ. ᐅᑯᓂᖓ ᐊᐱᖅᑯᑎᓂᒃ 
ᑲᔪᖏᖅᓴᐃᔾᔪᑎᖃᕈᓐᓇᖅᐳᑎᑦ: 

	o ᑭᓇ ᖃᐅᔨᒪᕙ ᐆᒥᖓ ᐱᕈᖅᑐᒥᒃ?
	o ᑕᐃᒪᐃᑦᑐᒥᒃ ᐱᕈᖅᑐᒥᒃ ᑕᑯᓚᐅᖅᓯᒪᕕᓯ? 
ᑕᑯᓚᐅᖅᓯᒪᒍᑦᓯ ᓇᒥ ᑕᑯᓐᓂᖅᐱᓯ?

	o ᑭᓱᖏᓐᓂᒃ ᖃᐅᔨᒪᔭᕇᖅᐱᓯ ᐆᒪ ᐱᕈᖅᑑᑉ? ᑭᓱᖏᓐᓂᒃ 
ᑐᑭᓯᒋᐊᒃᑲᓐᓂᕈᒪᕕᓯ? 
 
 
 
 
 
 
 
 
 
 



ᐱᓕᕆᐊᒃᓴᑦ

6 ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ

ᐃᓕᓐᓂᐊᕈᑎ 1 ᐅᖃᓕᒫᒐᐃᑦ ᐋᖅᑭᒃᓱᖅᓯᒪᓂᖏᓐᓂᒃ ᕿᒥᕐᕈᓇᖕᓂᖅ

	o ᐅᓂᒃᑳᖅᑐᖃᕈᒪᕙ ᐆᒪ ᐱᕈᖅᑑᑉ ᒥᒃᓵᓄᑦ?
	o ᐅᑯᐊ ᐊᔾᔨᙳᐊᑦ ᑕᑯᓪᓗᒋᑦ, ᖃᓄᖅ ᐃᑉᐱᖕᓇᕋᔭᕐᒪᖔᑦ 
ᐃᓱᒪᕕᑦ? ᖃᓄᖅ ᑎᐱᖃᕋᔭᖅᑐᕆᕕᐅᒃ?

3.	ᐃᓕᓐᓂᐊᖅᑎᑎᑦ ᐊᕕᒃᑐᕐᓗᒋᑦ ᖃᑦᓰᓐᓇᐅᓗᑎᒃ 
ᐱᓕᕆᖃᑎᒌᖕᓂᐊᖅᑐᑦ. ᐱᓕᕆᖃᑎᒌᖕᓂᐊᖅᑐᑦ 
ᑐᓂᐅᖅᑲᕐᓗᒋᑦ ᐊᑕᐅᓯᕐᒥᒃ ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ 
ᐱᕈᖅᑐᑦ ᓄᓇᕗᒻᒥ ᐊᒻᒪᓗ ᑐᓂᔭᒐ 1: ᐅᖃᓕᒫᒐᑦ 
ᐋᖅᑭᒃᓱᖅᓯᒪᓂᖏᓐᓂᒃ ᕿᓂᕐᓂᖅ. ᑐᓂᐅᖅᑲᕐᓗᒋᓪᓗ 
ᑎᑎᕋᕐᕕᕋᓛᓂᒃ. 

4.	ᐅᖃᐅᑎᓗᒋᑦ ᐱᓕᕆᖃᑎᒌᖕᓂᐊᖅᑐᑦ 
ᓂᕈᐊᕆᐊᖃᕐᓂᖏᓐᓂᒃ ᐱᕈᖅᑐᒥᒃ ᐅᖃᓕᒫᒐᕐᒥᑦ. 
ᐃᓕᓐᓂᐊᖅᑎᑦ ᐅᖃᓕᒫᕐᓂᐊᖅᑐᑦ ᐱᕈᖅᑑᑉ ᓂᕈᐊᑕᖏᑕ 
ᒥᒃᓵᓄᑦ ᐊᒻᒪᓗ ᑎᑎᕋᕐᕕᕋᓛᓄᑦ ᑎᑎᕋᕐᓂᐊᖅᑐᑦ 
ᓇᓗᓇᐃᖅᓯᓗᑎᒃ 2-ᓂᒃ 4-ᓂᒡᓘᓐᓃᑦ ᐅᖃᓕᒫᒐᑦ 
ᐋᖅᑭᒃᓱᖅᓯᒪᓂᖏᒍᑦ ᑐᑭᓯᒋᐊᕈᑎᖏᓐᓂᒃ ᐊᑐᖅᑕᖏᓐᓂᒃ 
ᕿᒥᕐᕈᓇᒃᑎᓪᓗᒋᑦ ᐱᕈᖅᑐᒥᒃ. ᐅᖃᐅᑎᓗᒋᑦ ᑖᒃᑯᐊ 
ᑐᑭᓯᒋᐊᕈᑎᖏᓐᓂᒃ ᐊᑐᕐᓗᑎᒃ ᐅᖃᓕᒫᖅᑕᖏᓐᓂᒃ 
ᑐᑭᓯᒋᐊᒃᑲᓐᓂᕈᓐᓇᕐᓂᖏᓐᓂᒃ.

5.	ᐃᓕᓐᓂᐊᖅᑎᑎᑦ ᐊᔪᕆᖅᓲᑎᒃᑭᑦ ᖃᓄᖅ 
ᐱᓕᕆᓂᐊᕐᒪᖔᑕ. ᓂᕈᐊᕆᑦ ᐱᕈᖅᑐᒥᒃ ᐅᖃᓕᒫᒐᕐᒥᑦ 
ᑕᑯᖅᑯᑐᑎᓗᒋᓪᓗ ᐃᓕᓐᓂᐊᖅᑎᑦ ᓂᕈᐊᖅᑕᕐᓂᒃ. 
ᓂᐱᑎᑦᑎᒋᑦ ᑎᑎᕋᕐᕕᕋᓛᕐᒥᒃ ᒪᑉᐱᖅᑐᒐᖓᓄᑦ. 
ᐅᖃᐅᑎᓗᒋᑦ ᐅᖃᓕᒫᒐᑦ ᐊᕕᒃᑐᖅᓯᒪᓂᖏᑕ 
ᖁᓕᖓᓄᑦ ᖃᐅᔨᕋᑖᕐᓂᕐᓂᒃ ᐱᕈᖅᑐᒥᒃ ᓇᓪᓕᐊᓐᓂᒃ 
ᐅᖃᓕᒫᕐᓂᐊᕐᒪᖔᖅᐱᑦ.

6.	ᐃᓕᓐᓂᐊᖅᑎᑦ ᐊᕕᒃᑐᒃᑲᓐᓂᕐᓕᑦ 
ᐱᓕᕆᖃᑎᒌᖕᓂᐊᖅᑐᓄᑦ. ᑖᓐᓇ ᐱᓕᕆᐊᖓ 
ᐱᐊᓂᒃᓯᒪᔭᕆᐊᖃᕐᓂᐊᖅᑐᖅ 15–20 ᐃᑲᕐᕋᕈᓯᕐᓂᒃ. 

7.	ᐱᓕᕆᖃᑎᒌᒃᑐᑦ ᐱᐊᓂᒃᑐᐃᓐᓇᐅᑉᐸᑕ, ᑲᑎᖃᑎᒌᒡᓗᑎᒃ. 
ᐅᓂᒃᑳᖁᒃᑭᑦ ᓇᓪᓕᐊᓐᓂᒃ ᐅᖃᓕᒫᒐᐅᑉ 
ᐋᖅᑭᒃᓱᖅᓯᒪᓂᖏᒍᑦ ᑐᑭᓯᒋᐊᕈᑎᖏᓐᓂᒃ ᐊᑐᕋᑖᕐᒪᖔᑕ 

ᑎᑎᕋᕐᓗᒋᓪᓗ ᑭᒡᒍᑎᖏᑦ ᑎᑎᕋᕐᕕᒡᔪᐊᕐᒧᑦ. 
ᐅᖃᓪᓚᐅᑎᒋᓯᐅᒃ ᐊᑐᖅᑕᐅᔪᓐᓇᕐᓂᖏᑦ ᐅᖃᓕᒫᒐᑦ 
ᐋᖅᑭᒃᓱᖅᓯᒪᓂᖏᒍᑦ ᑐᑭᓯᒋᐊᕈᑎᖏᑦ. ᐅᑯᓂᖓ 
ᐊᐱᖅᑯᑎᓂᒃ ᑲᔪᖏᖅᓴᐃᔾᔪᑎᖃᕈᓐᓇᖅᐳᑎᑦ: 

	o ᖃᓄᖅ ᐊᑐᖅᑲᐅᕕᓯ ᐅᖃᓕᒫᒐᑦ ᐋᖅᑭᒃᓱᖅᓯᒪᓂᖏᒍᑦ 
ᑐᑭᓯᒋᐊᕈᑎᖏᓐᓂᒃ ᐅᖃᓕᒫᕋᑖᖅᑕᑦᓯᓐᓂᒃ?
	y “ᖁᓕᖓ ᐊᕕᒃᑐᖅᓯᒪᔪᑦ ᑐᑭᓯᒋᐊᕈᑎᒋᕋᑖᖅᑕᒃᑲ 
__________.”

	y “ᐊᔾᔨᙳᐊᑉ ᑐᑭᖏᑦ ᐊᑐᕋᑖᖅᑕᒃᑲ ᑐᑭᓯᒋᐊᖅᑐᖓ 
__________ ᐊᔾᔨᙳᐊᕐᒥᑦ.”

	y “ᓇᓗᓇᐃᖅᓯᔾᔪᑎᑦ ᐊᑐᕋᑖᖅᑕᒃᑲ ᑕᑯᓂᐊᖅᑐᖓ 
__________.”

	o ᓱᖕᒪᒃᑭᐊᖅ ᑎᑎᕋᖅᑐᕕᓂᖅ ᐊᑐᕐᓂᖅᐸ ᐅᖃᓕᒫᒐᑦ 
ᐋᖅᑭᒃᓱᖅᓯᒪᓂᖏᒍᑦ ᑐᑭᓯᒋᐊᕈᑎᖏᓐᓂᒃ ᑖᒃᑯᓂᖓ?

	o ᑭᓱᒧᑦ ᐊᑑᑎᖃᖅᐸᑦ ᐅᖃᓕᒫᒐᑦ ᐋᖅᑭᒃᓱᖅᓯᒪᓂᖏᒍᑦ 
ᑐᑭᓯᒋᐊᕈᑎᖏᑦ ᐅᖃᓕᒫᖅᑐᓄᑦ?

ᐃᓕᓴᐃᔨᒧᑦ ᐱᓕᕆᐊᖑᔪᓐᓇᖅᑐᑦ

ᐅᑯᐊ ᐱᓕᕆᐊᒃᓴᑦ ᓈᒻᒪᒃᑎᕆᐊᕈᓐᓇᖅᑕᑎᑦ ᐃᓕᓐᓂᐊᖅᑎᑦ 

ᐱᔭᕆᐊᖃᖅᑕᖏᓐᓄᑦ ᐱᔪᓐᓇᖅᑕᖏᓐᓄᓪᓗ ᑕᐃᒪᐃᒋᐊᖃᕈᕕᑦ. 

ᐃᒫᒃ ᑕᕝᕙ ᓈᒻᒪᒃᑎᕆᐊᕈᓐᓇᖅᐸᑎᑦ: 

	y ᐃᓕᓐᓂᐊᖅᑎᑦ ᐊᕕᒃᑐᙱᑦᑐᓐᓇᖅᐸᑎᑦ ᐊᑕᐅᑦᑎᒃᑯᑦ 

ᐱᓕᕆᑎᓪᓗᒋᑦ.
	y ᐃᓕᓐᓂᐊᖅᑎᑦ ᕿᓂᖅᑎᒍᓐᓇᖅᐸᑎᑦ ᐅᖃᓕᒫᒐᑦ 

ᐋᖅᑭᒃᓱᖅᓯᒪᓂᖏᒍᑦ ᑐᑭᓯᒋᐊᕈᑎᖏᓐᓂᒃ.

	y ᐊᕕᒃᑐᖅᓯᒪᓂᖏᑕ ᖃᑦᓯᐅᓂᖏᑦ ᓇᒥᓗ ᐱᓕᕆᓂᐊᕐᒪᖔᑕ 

ᐋᖅᑭᒋᐊᕈᓐᓇᖅᐸᑎᑦ.
	y ᐃᓕᓐᓂᐊᖅᑎᑦ ᐱᕕᒃᓴᖃᖅᑎᒍᓐᓇᖅᐸᑎᑦ ᐱᓕᕆᓂᖏᓐᓂᒃ 

ᐊᑯᓂᐅᓂᖅᓴᐅᔭᕆᐊᖃᖅᐸᑕ.



ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ

ᑐᓂᔭᒐᖅᐃᓕᓐᓂᐊᕈᑎ 1

7

ᐅᖃᓕᒫᒐᑦ ᐋᖅᑭᒃᓱᖅᓯᒪᓂᖏᓐᓂᒃ ᕿᓂᕐᓂᖅ

ᑎᑎᕋᒃᑭᑦ ᐅᖃᓕᒫᒐᑦ ᐋᖅᑭᒃᓱᖅᓯᒪᓂᖏᒍᑦ ᑐᑭᓯᒋᐊᕈᑎᖏᑦ ᓇᓂᔭᑎᑦ ᐊᒻᒪᓗ ᐅᓂᒃᑳᕌᕐᔪᒋᑦ ᖃᓄᖅ 
ᐊᑐᕋᑖᕐᒪᖔᖅᐱᒋᑦ ᑐᑭᒋᐊᒃᑲᓐᓂᕋᓱᒃᑐᑎᒃ ᐱᕈᖅᑐᒥᒃ ᓂᕈᐊᖅᑕᕐᓂᒃ.

ᓇᓪᓕᐊᖑᕙᑦ ᑐᑭᓯᒋᐊᕈᑎᑦ ᓇᓂᔭᑎᑦ? ᖃᓄᖅ ᐊᑐᖅᑲᐅᕕᒋᑦ? 



ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ

ᑐᓂᔭᒐᖅᐃᓕᓐᓂᐊᕈᑎ 1

8

ᐅᖃᓕᒫᒐᑦ ᐋᖅᑭᒃᓱᖅᓯᒪᓂᖏᓐᓂᒃ ᕿᓂᕐᓂᖅ

ᐅᑯᐊᖑᕗᑦ ᑕᕝᕙ ᐅᖃᓕᒫᒐᑦ ᐋᖅᑭᒃᓱᖅᓯᒪᓂᖏᒍᑦ ᑐᑭᓯᒋᐊᕈᑎᑦ.

ᐊᕕᒃᑐᖅᓯᒪᓂᖏᑕ ᖁᓕᖏᑦ

ᐅᖃᓕᒫᒐᑦ ᐃᓗᓕᖏᑦ

ᒪᑉᐱᖅᑐᒐᐅᑉ ᓈᓴᐅᑎᖓ

ᓄᓇᙳᐊᖅ



ᐱᓕᕆᐊᒃᓴᑦ

ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ 9

ᐃᓕᓐᓂᐊᕈᑎ 2 ᐅᓂᒃᑳᓕᐅᕐᓂᖅ ᐱᕈᖅᑐᒥᒃ

ᐱᓕᕆᐊᖑᓂᐊᖅᑐᑦ

ᐃᓕᓐᓂᐊᖅᑎᑦ ᐃᓕᓐᓂᐊᕐᓂᐊᖅᑐᑦ ᐅᖃᐅᓯᓕᐅᕈᑎᓂᒃ 
ᐊᑎᖃᐅᓯᕐᓄᑦ ᐅᓂᒃᑳᓕᐅᕐᓂᒃᑯᑦ. ᐃᓕᓐᓂᐊᖅᑎᑦ 
ᐱᓕᒻᒪᒃᓴᕐᓂᐊᕐᒥᔪᑦ ᑖᒃᑯᓂᖓ ᐅᖃᐅᓯᓕᐅᕈᑎᓂᒃ ᐱᕈᖅᑐᑦ 
ᒥᒃᓵᓄᑦ ᑐᑭᓕᖕᓂᒃ ᑎᑎᕋᕐᓗᑎᒃ.

ᐱᓕᕆᔾᔪᑎᑦ

	y ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ 
(ᐃᓕᓐᓂᐊᖅᑎᓕᒫᓄᑦ)

	y ᑐᓂᔭᒐᖅ 2: ᐅᓂᒃᑳᓕᐅᕐᓂᖅ ᐱᕈᖅᑐᒥᒃ
	y ᑎᑎᕋᐅᑎᑦ
	y ᑎᑎᖅᑐᒐᐅᑎᑦ ᐊᒥᐊᕈᑎᓪᓗ
	y ᓂᕈᐊᕈᓐᓇᕐᒥᔪᑎᑦ: ᐱᕈᖅᑐᓪᓚᑦᑖᓂᒃ ᐅᓂᒃᑳᖑᓯᒪᔪᓂᒃ 
ᐅᖃᓕᒫᒐᕐᒥ

ᐱᓕᕆᐊᑦ

1.	ᐃᓕᓐᓂᐊᖅᑎᑎᑦ ᐅᖃᐅᑎᓗᒋᑦ ᒫᓐᓇ 
ᐱᙳᐊᕐᓂᐊᓕᕐᓂᑦᓯᓐᓂᒃ ᑕᐃᔭᐅᔪᒥᒃ “ᐅᖃᐅᓯᓕᐅᕈᑎᑦ 
ᐊᑎᖃᐅᓯᕐᓄᑦ ᓇᓂᒃᑭᑦ.” ᓯᕿᙳᔭᖅ ᐊᕝᕙᖓᓅᖅᑎᓪᓗᒍ 
ᐃᑲᕐᕌᕈᓯᐅᑉ ᐃᓕᓐᓂᐊᖅᑎᑦ ᕿᓂᖁᓗᒋᓪᓗ 
ᑭᓱᙳᐊᓂᒃ ᐃᓕᔪᓐᓇᖅᑐᓂᒃ ᐅᖃᐅᓯᓕᐅᕈᑎᓂᒃ 
ᑕᐃᕙᓪᓕᐊᔭᕐᓂᒃ. ᐃᓕᓐᓂᐊᖅᑎᑦ ᕿᓂᕐᓂᐊᖅᑐᑦ 
ᓈᒻᒪᒃᑐᓂᒃ ᐅᖃᐅᓯᓕᐅᕈᑎᓂᒃ ᐊᒻᒪᓗ ᐅᑎᕐᓂᐊᖅᑐᑦ 
ᓵᖏᓐᓄᑦ ᓯᕿᙳᔭᖅ ᖁᖁᐊᓚᐅᙱᓐᓂᖓᓂ. ᐅᑯᓂᖓ 
ᐊᐱᖅᑯᑎᖃᕈᓐᓇᖅᐳᑎᑦ:  

	o ᑭᓲᕙ ᑐᖑᔪᖅᑐᖅ?
	o ᑭᓲᕙ ᐅᖁᒪᐃᑦᑐᖅ?
	o ᑭᓲᕙ ᐊᒻᒪᓗᑭᓵᖅ?
	o ᑭᓲᕙ ᒥᑭᑦᑐᖅ?
	o ᑭᓲᕙ ᓂᕈᒥᒃᑐᖅ?
	o ᑭᓲᕙ ᒪᓃᑦᑐᖅ? 

2.	ᕿᒥᕐᕈᓇᒃᑲᓐᓂᖅᓯᐅᒃ ᐊᑎᖃᐅᓯᕐᓄᑦ ᐅᖃᐅᓯᓕᐅᕈᑎᑦ 
ᐊᑐᕋᑖᖅᑕᓯ ᐱᙳᐊᖅᑐᓯ. ᐃᓕᓐᓂᐊᖅᑎᑦ 
ᐅᖃᐅᑎᒃᑭᑦ ᑖᒃᑯᐊ ᐃᓕᖃᑦᑕᕋᑖᖅᑕᖏᑦ ᑕᐃᔭᐅᕗᑦ 
“ᐊᑎᖃᐅᓯᕐᓄᑦ ᐅᖃᐅᓯᓕᐅᕈᑎᑦ.” ᐃᓕᓐᓂᐊᖅᑎᑦ 
ᐊᐱᕆᒃᑭᑦ ᐊᑎᖃᐅᓯᕐᓄᑦ ᐅᖃᐅᓯᓕᐅᕈᑎᒃᑲᓐᓂᕐᓂᒃ 
ᖃᐅᔨᒪᔭᖏᓐᓂᒃ ᑎᑎᕋᖅᐸᓪᓕᐊᓗᒋᑦ ᑎᑎᕋᕐᕕᒡᔪᐊᒧᑦ. 
 

3.	ᐃᓕᓐᓂᐊᖅᑎᑦ ᑲᑎᖃᑎᒌᒃᑎᓪᓗᒋᑦ ᐃᖏᓪᓕᑦ, ᓲᕐᓗ ᓇᑎᕐᒧᑦ. 
ᐱᔪᓐᓇᕈᕕᑦ, ᐱᕈᖅᓯᐊᓪᓚᑦᑖᓂᒃ ᓇᒃᓴᕆᑦ ᐅᓂᒃᑳᖑᓯᒪᔪᒥᒃ 
ᐅᖃᓕᒫᒐᕐᒥ ᐊᒻᒪᓗ ᐃᓕᓐᓂᐊᖅᑎᓄᑦ ᑕᑯᖅᑯᑎᓗᒋᑦ. 
ᐱᕈᖅᓯᐊᓪᓚᑦᑖᓂᒃ ᐊᑐᕈᓐᓇᙱᒃᑯᕕᑦ, ᐊᔾᔨᙳᐊᖏᓐᓂᒃ 
ᐅᖃᓕᒫᒐᕐᒥ ᑕᑯᖅᑯᔾᔨᑲᑕᒍᓐᓇᖅᐳᑎᑦ. 

4.	ᐃᓕᓐᓂᐊᖅᑎᑦ ᑎᓕᒃᑭᑦ ᑎᑎᕋᖅᐸᓪᓕᐊᖁᓗᒋᑦ 
ᐅᔾᔨᕆᔭᖏᓐᓂᒃ, ᖃᐅᔨᒪᔭᖏᓐᓂᒃ ᐊᒻᒪᓗ/
ᐅᕝᕙᓘᓐᓃᑦ ᐊᐱᖅᑯᑎᒃᓴᖏᓐᓂᒃ ᐱᕈᖅᑐᑦ ᒥᒃᓵᓄᑦ. 
ᑎᑎᕋᖅᐸᓪᓕᐊᓯᐅᒃ ᐅᖃᐅᑎᒋᔭᖏᑦ. ᐅᑯᓂᖓ ᐊᐱᖅᑯᑎᓂᒃ 
ᑲᔪᖏᖅᓴᐃᔾᔪᑎᖃᕈᓐᓇᖅᐳᑎᑦ: 

	o ᖃᓄᖅ ᐅᓇ ᐱᕈᖅᑐᖅ ᐃᑉᐱᖕᓇᖅᐸ?
	o ᖃᓄᖅ ᐅᓇ ᐱᕈᖅᑐᖅ ᑎᐱᖃᖅᐸ?
	o ᖃᓄᖅ ᐅᓇ ᐱᕈᖅᑐᖅ ᑕᐅᑦᑐᖃᖅᐸ?
	o ᖃᓄᖅ ᐅᓇ ᐱᕈᖅᑐᖅ ᓂᐱᖃᖅᐸ? 

5.	ᐃᓕᓐᓂᐊᖅᑎᑦ ᐃᒻᒥᓂᖅ ᓂᕈᐊᕐᓂᐊᖅᑐᑦ ᐱᕈᖅᑐᒥᒃ 
ᐊᑕᐅᓯᕐᒥᒃ ᐅᖃᓕᒫᒐᕐᒥᑦ ᐊᒻᒪᓗ ᐱᓕᕆᓂᐊᖅᑐᑦ  
ᑐᓂᔭᒐᖅ 2: ᐅᓂᒃᑳᓕᐅᕐᓂᖅ ᐱᕈᖅᑐᒥᒃ.

ᐃᓕᓴᐃᔨᒧᑦ ᐱᓕᕆᐊᖑᔪᓐᓇᖅᑐᑦ

ᐅᑯᐊ ᐱᓕᕆᐊᒃᓴᑦ ᓈᒻᒪᒃᑎᕆᐊᕈᓐᓇᖅᑕᑎᑦ ᐃᓕᓐᓂᐊᖅᑎᑦ 

ᐱᔭᕆᐊᖃᖅᑕᖏᓐᓄᑦ ᐱᔪᓐᓇᖅᑕᖏᓐᓄᓪᓗ ᑕᐃᒪᐃᒋᐊᖃᕈᕕᑦ. ᐅᑯᐊ 

ᑕᕝᕙ ᐋᖅᑭᒋᐊᕈᓐᓇᖅᑕᑎᑦ ᐱᓕᕆᐊᒃᓴᓂᒃ:

	y ᓂᕈᐊᖅᑎᒍᓐᓇᖅᐸᑎᑦ ᐃᓕᓐᓂᐊᖅᑎᑦ ᐱᕈᖅᑐᓂᒃ 

ᐊᑐᕐᓂᐊᖅᑕᖏᓐᓂᒃ ᐱᓕᕆᓗᑎᒃ ᑐᓂᔭᒐᖅ 2: ᐅᓂᒃᑳᓕᐅᕐᓂᖅ 

ᐱᕈᖅᑐᒥᒃ.
	y ᑐᓂᔭᒐᖅ 2-ᒥᒃ ᐃᓕᓐᓂᐊᖅᑎᓕᒫᑦ ᐱᓕᕆᖃᑎᒋᔪᓐᓇᖅᐸᑎᑦ 

ᐊᑕᐅᑦᑎᒃᑯᑦ.
	y ᐅᖃᐅᓯᕐᓂᒃ ᑕᑕᑎᕆᐊᓕᖕᓂᒃ ᐱᓕᕆᑎᑦᑎᒍᓐᓇᖅᐳᑎᑦ 

ᐃᓕᓐᓂᐊᖅᑎᓄᑦ ᐃᑲᔪᖅᑕᐅᔭᕆᐊᖃᕐᓂᖅᓴᓄᑦ, ᓲᕐᓗ ᐃᒫ “ᐅᓇ 

ᐱᕈᖅᑐᖅ ________ (ᐊᑎᖃᐅᓯᕐᓄᑦ ᐅᖃᐅᓯᓕᐅᕈᑎ) ᐃᒪᐃᒻᒪᑦ 

________.”
	y ᐊᕕᒃᑐᖅᓯᒪᓂᖏᑕ ᖃᑦᓯᐅᓂᖏᑦ ᓇᒥᓗ ᐱᓕᕆᓂᐊᕐᒪᖔᑕ 

ᐋᖅᑭᒋᐊᕈᓐᓇᖅᐸᑎᑦ.
	y ᐃᓕᓐᓂᐊᖅᑎᑦ ᐱᕕᒃᓴᖃᖅᑎᒍᓐᓇᖅᐸᑎᑦ ᐱᓕᕆᓂᖏᓐᓂᒃ 

ᐊᑯᓂᐅᓂᖅᓴᐅᔭᕆᐊᖃᖅᐸᑕ.



ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ

ᑐᓂᔭᒐᖅ

10

ᐃᓕᓐᓂᐊᕈᑎ 2 ᐅᓂᒃᑳᓕᐅᕐᓂᖅ ᐱᕈᖅᑐᒥᒃ 

ᓂᕈᐊᕆᑦ ᐊᑕᐅᓯᕐᒥᒃ ᐱᕈᖅᑐᒥᒃ ᐅᖃᓕᒫᒐᕐᒥᑦ ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ. ᑎᑎᖅᑐᒐᕈᒃ 
ᑭᑉᐹᕆᒃᑐᒥ. ᐊᑎᖃᐅᓯᕐᓄᑦ ᐅᖃᐅᓯᓕᐅᕈᑎᓂᒃ ᑎᑎᕋᕆᑦ ᐊᑐᕐᓂᐊᖅᑕᕐᓂᒃ ᐅᓂᒃᑳᓕᐅᓕᕈᕕᑦ ᐱᕈᖅᑐᒥᒃ 
ᓂᕈᐊᖅᑕᕐᓂᒃ. ᐅᓂᒃᑳᕆᓂᐊᖅᐸᓪᓗ ᐱᕈᖅᑐᖅ ᐅᖃᐅᓯᓕᐅᕈᑎᓂᒃ ᑎᑎᕋᖅᓯᒪᔭᕐᓂᒃ ᐊᑐᕐᓗᑎᑦ.

ᑎᑎᖅᑐᒐᕈᑦ ᐱᕈᖅᑐᙳᐊᖅ ᐅᕙᓂ.

ᐱᕈᖅᑑᑉ ᑕᐃᔭᐅᓂᖓ ᒪᐅᖓ ᑎᑎᕋᕐᓗᒍ: 



ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ

ᑐᓂᔭᒐᖅᐃᓕᓐᓂᐊᕈᑎ

11

2 ᐅᓂᒃᑳᓕᐅᕐᓂᖅ ᐱᕈᖅᑐᒥᒃ 

ᓇᓗᓇᐃᕈᓐᓇᖅᐱᐅᒃ ᐱᕈᖅᑐᖅ ᓂᕈᐊᖅᑲᐅᔭᐃᑦ? ᐊᑎᖃᐅᓯᓄᑦ ᐅᖃᐅᓯᓕᐅᕈᑎᑦ ᑎᑎᕋᒃᑭᑦ.

ᐅᓂᒃᑳᕆᑲᐃᓐᓇᕈᑦ ᐱᕈᖅᑐᖅ ᐊᑕᐅᓯᕐᒥᓪᓘᓐᓃᑦ ᐊᑐᕐᓗᑎᑦ ᐊᑎᖃᐅᓯᕐᒧᑦ ᐅᖃᐅᓯᓕᐅᕈᑎᒥᒃ ᑎᑎᕋᕋᑖᖅᑕᕐᓂᒃ.



ᐱᓕᕆᐊᒃᓴᑦ

12 ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ

ᐃᓕᓐᓂᐊᕈᑎ 3 ᖃᐅᔨᓴᕐᓂᖅ ᓴᓂᓕᕇᒃᑎᑦᑎᓂᒃᑯᑦ

ᐱᓕᕆᐊᖑᓂᐊᖅᑐᑦ

ᐃᓕᓐᓂᐊᖅᑎᑦ ᐊᕕᒃᑐᖅᓯᒪᔪᑦ ᐊᑐᕐᓂᐊᖅᑐᑦ ᒪᑭᑦᑕᐅᑎᓂᒃ 
ᖃᐅᔨᓴᕐᓂᕐᒧᑦ ᓴᓂᓕᕇᒃᑎᑦᑎᓂᒃᑯᑦ ᐃᓕᓐᓂᐊᕐᓗᑎᒃ 
ᒪᕐᕉᒃ ᑭᓱᑐᐃᓐᓇᐃᑦ ᐃᓱᒪᓕᐅᕈᑎᓪᓗ ᐊᔾᔨᒌᖕᓂᖏᓐᓂᒃ 
ᐊᔾᔨᒌᙱᓐᓂᖏᓐᓂᒡᓗ. ᓂᕈᐊᕐᓂᐊᖅᑐᑦ ᒪᕐᕉᖕᓂᒃ 
ᐱᕈᖅᑑᖕᓂᒃ ᑐᑭᓯᒋᐊᕈᑎᖏᓐᓂᑦ ᖃᐅᔨᓴᕐᓂᐊᖅᑕᖏᓐᓂᒃ 
ᓴᓂᓕᕇᒃᑎᑦᑎᓂᒃᑯᑦ. ᐃᓕᓐᓂᐊᖅᑎᑦ ᑎᑎᖅᑐᒐᕐᓂᐊᖅᑐᑦ 
ᐃᓱᒪᒋᔭᖏᓐᓂᒃ ᐊᒻᒪᓗ ᕿᒥᕐᕈᓇᖕᓂᐊᖅᑐᑦ ᐃᓕᓐᓂᐊᖅᑎᑦ 
ᓴᓇᔭᖏᓐᓂᒃ.

ᐱᓕᕆᔾᔪᑎᑦ

	y ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ 
(ᐊᑕᐅᓯᖅ ᐱᓕᕆᖃᑎᒌᒃᑐᓄᑦ)

	y ᒪᑭᑦᑕᐅᑎᑦ ᖃᐅᔨᓴᕐᓂᕐᒧᑦ ᓴᓂᓕᕇᒃᑎᑦᑎᓂᒃᑯᑦ 
(ᐅᑭᑎᖅᓯᒪᔪᑦ)

	y ᑕᑯᒥᓇᖅᑐᓕᐅᕈᑎᑦ
	y ᑎᑎᕋᐅᑎᑦ
	y ᑎᑎᕋᕐᕕᒃᓴᑦ ᐅᕝᕙᓘᓐᓃᑦ ᐸᐃᑉᐹᑦ
	y ᓂᕈᐊᕈᓐᓇᕐᒥᔪᑎᑦ: ᐱᕈᖅᑐᓪᓚᑦᑖᓂᒃ 
ᐃᓕᓐᓂᐊᕈᑕᐅᓂᐊᖅᑐᓂᒃ 

ᐱᓕᕆᐊᑦ

1.	ᐃᓕᓐᓂᐊᖅᑎᑦ ᒪᕐᕉᓕᖓᓗᑎᒃ ᐱᓕᕆᖃᑎᒌᖕᓂᐊᖅᑐᑦ. 
ᑎᑎᕋᕐᓗᑎᑦ ᑎᑎᕋᕐᕕᒡᔪᐊᕐᒧᑦ ᐊᒻᒪ/ᐅᕝᕙᓘᓐᓃᑦ 
ᓴᖅᑭᑎᑦᑎᓗᑎᑦ ᒪᕐᕉᖕᓂᒃ ᑭᓱᑐᐃᓐᓇᕐᓂᒃ 
ᐅᕝᕙᓗ ᐃᓚᒌᒃᑐᓂᒃ. ᐃᓕᓐᓂᐊᖅᑎᑦ 
ᐅᖃᓪᓚᖃᑎᒌᒃᑎᑲᐃᓐᓇᕐᓗᒋᑦ ᑖᒃᑯᐊ ᓴᖅᑭᑕᕕᑦ 
ᐊᔾᔨᒌᖕᓂᖏᓐᓂᒃ ᐊᔾᔨᒌᙱᓐᓂᖏᓐᓂᒡᓗ. ᐅᑯᐊ 
ᓴᓂᓕᕇᓕᖅᑎᒍᓐᓇᖅᐸᑎᑦ: 

	o ᐅᓪᓗᖅ ᐅᓐᓄᓪᓗ
	o ᑐᒃᑐ ᓇᑦᑎᕐᓗ
	o ᖃᒧᑕᐅᔭᑦ ᕿᒧᒃᓰᓪᓗ

2.	ᐃᓕᓐᓂᐊᖅᑎᓕᒫᑦ ᑲᑎᖃᑎᒋᓗᒋᑦ ᐃᓇᑦᑎᓗᑎᓪᓗ 
ᐃᓕᓐᓂᐊᖅᑎᓂᒃ ᐅᓂᒃᑳᖁᓗᒋᑦ ᖃᐅᔨᕋᑖᖅᑕᖏᓐᓂᒃ 
ᐅᖃᓪᓚᖃᑎᒌᖕᓂᒃᑯᑦ. ᐊᑎᖃᐅᓯᓄᑦ ᐅᖃᐅᓯᓕᐅᕈᑎᓂᒃ 
ᐊᑐᖅᐸᑕ ᑖᒃᑯᐊ ᓇᓗᓇᐃᕐᓗᒋᑦ. 
 
 

ᐃᓕᓴᐃᔨᒧᑦ ᐱᓕᕆᐊᖑᔪᓐᓇᖅᑐᑦ

ᐱᐅᒃᐸᑦ, ᑖᒃᑯᐊ ᐃᓕᓐᓂᐊᖅᑕᐅᕋᑖᖅᑐᑦ ᐊᑐᕈᓐᓇᖅᐸᑎᑦ 

ᐃᖅᑲᐃᑎᓪᓗᒋᑦ ᐃᓕᓐᓂᐊᕈᑎ 2-ᒥ ᐃᓕᓐᓂᐊᓚᐅᖅᑕᖏᓐᓂᒃ 

ᐊᑎᖃᐅᓯᓄᑦ ᐅᖃᐅᓯᓕᐅᕈᑎᓂᒃ ᑭᓱᑐᐃᓐᓇᕐᓂᒃ 

ᓇᓗᓇᐃᖅᓯᔾᔪᑎᓂᒃ.

 
 
 
 
 
 
 

3.	ᐃᓕᓐᓂᐊᖅᑎᑦ  ᐊᕕᒃᑐᕐᓗᒋᑦ ᖃᑦᓰᓐᓇᐅᓗᑎᒃ 
ᐱᓕᕆᖃᑎᒌᖕᓂᐊᖅᑐᑦ ᐊᒻᒪᓗ ᑐᓂᐅᖅᑲᕐᓗᒋᑦ 
ᒪᑭᑦᑕᐅᑎᓂᒃ ᖃᐅᔨᓴᕐᓂᕐᒧᑦ ᓴᓂᓕᕇᒃᑎᑦᑎᓂᒃᑯᑦ. 
ᐃᓕᓐᓂᐊᖅᑎᑦ ᑕᑯᔭᒥᓂᒃ ᒪᑭᑦᑕᐅᑎᓂᒃ ᑎᑎᕋᕐᓂᐊᖅᑐᑦ, 
ᑎᑎᖅᑐᒐᕐᓗᑎᒡᓘᓐᓃᑦ, ᐅᕝᕙᓘᓐᓃᑦ ᐅᖃᓪᓚᐅᑎᖃᕐᓂᐊᖅᑐᑦ 
ᒪᑭᑦᑕᐅᑎᓃᑦᑐᓂᒃ ᓴᓂᓕᕇᓕᖅᑎᑦᑎᓗᑎᒃ.  

4.	ᐃᓕᓐᓂᐊᖅᑎᑦ ᑲᑎᖃᑎᒌᒃᑲᓐᓂᕐᓗᑎᒃ ᐃᓇᑦᑎᓗᑎᓪᓗ 
ᐃᓕᓐᓂᐊᖅᑎᓂᒃ ᐅᓂᒃᑳᖁᓗᒋᑦ ᐃᓱᒪᒋᔭᖏᓐᓂᒃ. 
ᑎᑎᕋᖅᐸᓪᓕᐊᒃᑭᑦ ᐅᖃᐅᑕᐅᔪᑦ ᑎᑎᕋᕐᕕᒡᔪᐊᕐᒧᑦ. 
 
 
 
 
 
 
 
 
 
 
 



ᐱᓕᕆᐊᒃᓴᑦ

ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ 13

ᐃᓕᓐᓂᐊᕈᑎ 3 ᖃᐅᔨᓴᕐᓂᖅ ᓴᓂᓕᕇᒃᑎᑦᑎᓂᒃᑯᑦ

5.	ᐃᓕᓐᓂᐊᖅᑎᑦ ᐱᓕᕆᖃᑎᒋᕋᑖᖅᑕᖏᓐᓄᑦ 
ᐊᕕᒃᑐᒃᑲᓐᓂᕐᓗᒋᑦ. ᑖᒃᑯᐊ ᐱᓕᕆᖃᑎᒌᒃᑐᑦ 
ᓂᕈᐊᕐᓂᐊᖅᑐᑦ ᒪᕐᕉᖕᓂᒃ ᐱᕈᖅᑑᖕᓂᒃ 
ᓴᓂᓕᕇᓕᖅᑎᓐᓂᐊᖅᑕᖏᓐᓂᒃ ᖃᐅᔨᔭᖏᓐᓂᒡᓗ 
ᑎᑎᕋᕐᓂᐊᖅᑐᑦ. ᐱᔪᓐᓇᕈᕕᑦ, ᓇᒃᓴᕐᓗᑎᑦ ᐱᕈᖅᑐᓂᒃ 
ᐃᓕᓐᓂᐊᖅᑎᓄᑦ ᕿᒥᕐᕈᐊᖅᑕᐅᑦᑎᐊᕈᓐᓇᕐᓂᐊᕐᒪᑕ 
ᐱᓪᓚᑦᑖᖑᓗᑎᒃ. 
 

6.	ᐃᓕᓐᓂᐊᖅᑎᑦ ᐊᕕᒃᑐᖅᓯᒪᔪᑦ ᑎᑎᖅᑐᒐᕐᓂᐊᖅᑐᑦ 
ᐃᓱᒪᓕᐊᖏᓐᓂᒃ. ᑖᒃᑯᐊ ᑎᑎᖅᑐᒐᖅᑕᖏᑦ 
ᐊᑭᓐᓇᕐᒥᐅᑕᓕᐊᕆᔪᓐᓇᖅᐸᐃᑦ ᐃᓕᓐᓂᐊᖅᑎᑦ.  
 

7.	ᐃᓕᓐᓂᐊᖅᑎᑦ ᐱᓱᖃᑎᒋᓗᒋᑦ ᕿᒥᕐᕈᓇᒋᑦᓯ 
ᑎᑎᖅᑐᒐᖅᑕᕕᓂᖏᓐᓂᒃ. ᐃᓕᓐᓂᐊᖅᑎᑦ 
ᐊᑭᓐᓇᕐᒥᐅᑕᓕᐊᕕᓂᕐᓂᒃ ᐊᓯᖏᓐᓄᑦ ᕿᒥᕐᕈᓇᒡᓗᑎᒃ. 
ᑕᐃᒫᒃ ᐃᓕᑉᐹᓪᓕᕐᓂᐊᖅᐳᑦ ᐱᕈᖅᑐᓂᒃ ᐊᔾᔨᒌᖖᒋᑦᑐᓂᒃ 
ᓴᓇᔭᐅᓯᒪᔪᓂᒃ ᐃᓕᓐᓂᐊᖅᑎᓄᑦ ᐱᓕᕆᖃᑎᒌᓄᑦ.  
 

ᐃᓕᓴᐃᔨᒧᑦ ᐱᓕᕆᐊᖑᔪᓐᓇᖅᑐᑦ

ᐅᑯᐊ ᐱᓕᕆᐊᒃᓴᑦ ᓈᒻᒪᒃᑎᕆᐊᕈᓐᓇᖅᑕᑎᑦ ᐃᓕᓐᓂᐊᖅᑎᑦ 
ᐱᔭᕆᐊᖃᖅᑕᖏᓐᓄᑦ ᐱᔪᓐᓇᖅᑕᖏᓐᓄᓪᓗ ᑕᐃᒪᐃᒋᐊᖃᕈᕕᑦ. ᐅᑯᐊ 
ᑕᕝᕙ ᐋᖅᑭᒋᐊᕈᓐᓇᖅᑕᑎᑦ ᐱᓕᕆᐊᒃᓴᓂᒃ:

	y ᐃᓕᓐᓂᐊᖅᑎᓕᒫᑦ ᑲᑎᒪᑎᓪᓗᒋᑦ ᓴᓂᓕᕇᒃᑎᑦᑎᓂᒃᑯᑦ 
ᖃᐅᔨᓴᖃᑎᒋᔪᓐᓇᖅᐸᑎᑦ.

	y ᓂᕈᐊᕈᓐᓇᖅᐳᑎᑦ ᒪᕐᕉᖕᓂᒃ ᐱᕈᖅᑑᖕᓂᒃ ᓴᓂᓕᕇᒃᑎᑦᑎᓂᒃᑯᑦ 
ᐃᓕᓐᓂᐊᖅᑎᑦ ᖃᐅᔨᓴᕐᓂᐊᖅᑕᖏᓐᓂᒃ.

	y ᕕᐊᓐ ᐃᓕᐅᖅᑲᐃᕕᖕᒥᒃ (Venn diagram) 
ᐊᔪᕆᖅᓯᐅᑎᔪᓐᓇᖅᐸᑎᑦ. ᐃᓕᓐᓂᐊᖅᑎᑦ ᐃᓕᐅᖅᑲᐃᔪᓐᓇᖅᐳᑦ 
ᑎᑎᖅᑐᒐᖅᑕᖏᓐᓂᒃ ᐃᓱᒪᒋᔭᖏᓐᓂᒃ.

	y ᐃᑲᔪᖅᓱᕈᓐᓇᖅᐸᑎᑦ ᐃᓕᓐᓂᐊᖅᑎᑦ ᐊᒃᓱᕈᕈᑎᖃᕐᓂᖅᓴᐃᑦ 
ᐱᓕᕆᐊᒃᓴᑦ ᐅᖃᐅᓯᕆᔭᕆᐊᖃᖅᑕᖏᓐᓂᒃ ᓴᓂᓕᕇᑦᑎᑦᑎᓂᕐᒥᒃ 
ᐃᒫᒃ ᐅᖃᐅᓯᓕᐅᕈᑎᓕᐅᕐᓗᑎᑦ: “ᑖᒃᑯᐊᒃ ᑕᒪᕐᒦᒃ ᐱᕈᖅᑑᒃ 
________-ᖃᖅᐴᒃ, ᑭᓯᐊᓂ ᑖᓐᓇ ᐊᐃᑉᐸᖓ ________-ᖓᓄᑦ 
ᐊᔾᔨᒋᙱᓛ ᓯᕗᓪᓕᐅᑉ________-ᖓᓂᒃ.”

ᐃᓕᓐᓂᐊᕈᑎ 3 ᒪᑭᑦᑕᐅᑎᑦ ᖃᐅᔨᓴᕐᓂᕐᒧᑦ ᓴᓂᓕᕇᒃᑎᑦᑎᓂᒃᑯᑦ

ᑰᒃ

ᐊᓇᙱᖅ

ᓄᓇ

ᖁᐸᓄᐊᖅ

ᐃᓕᓴᐃᔨ ᐅᑭᑎᕆᓂᐊᖅᑐᖅ ᒪᑭᑦᑕᒐᕐᓂᒃ ᑐᓂᐅᖅᑲᐃᓗᓂᓗ ᐊᑕᐅᓯᕐᒥᒃ ᐃᓕᓐᓂᐊᖅᑎᓄᑦ ᐱᓕᕆᖃᑎᒌᖕᓂᐊᖅᑐᓄᑦ. 
ᑖᒃᑯᐊ ᒪᑭᑦᑕᒐᑦ ᐊᑐᖅᑕᐅᔪᒃᓴᐅᕗᑦ ᐃᓕᓐᓂᐊᕈᑎᓂᒃ 3-ᒥᒃ: ᓴᓂᓕᕇᓕᖅᑎᑦᑎᓂᒃᑯᑦ ᖃᐅᔨᓴᕐᓂᖅ.



ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ

ᐃᓕᓐᓂᐊᕈᑎ

15

3 ᒪᑭᑦᑕᐅᑎᑦ ᖃᐅᔨᓴᕐᓂᕐᒧᑦ ᓴᓂᓕᕇᒃᑎᑦᑎᓂᒃᑯᑦ

ᐅᐱᕐᖔᖅ

ᑏ

ᐅᑭᐅᖅ

ᖃᔪᖅᑐᒐᖅ



ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ16

ᐃᓕᓐᓂᐊᕈᑎ 3 ᒪᑭᑦᑕᐅᑎᑦ ᖃᐅᔨᓴᕐᓂᕐᒧᑦ ᓴᓂᓕᕇᒃᑎᑦᑎᓂᒃᑯᑦ

ᐊᖏᔪᖅ

ᐅᖃᐅᔭᖅ

ᒥᑭᔪᖅ

ᐊᐃᕋᖅ



ᐱᓕᕆᐊᒃᓴᑦ

ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ 17

ᐃᓕᓐᓂᐊᕈᑎ 4 ᑐᑭᓯᐅᒪᔭᐅᕙᑦ ᐃᓱᒪᒋᔭᐅᑐᐃᓐᓇᖅᐸᓪᓘᓐᓃᑦ?

ᐱᓕᕆᐊᖑᓂᐊᖅᑐᑦ

ᐅᕙᓂ ᐃᓕᓐᓂᐊᕐᓂᕐᒥᒃ, ᐃᓕᓐᓂᐊᑎᑦ ᐃᓕᓐᓂᐊᕐᓂᐊᖅᑐᑦ 
ᑐᑭᓯᐅᒪᔭᐅᔪᑦ ᐊᒻᒪᓗ ᐃᓱᒪᒋᔭᐅᑐᐃᓐᓇᖅᑐᓂᒃ 
ᐊᔾᔨᒌᙱᓐᓂᖏᓐᓂᒡᓗ ᓇᓗᓇᐃᖅᓯᔪᓐᓇᖅᓯᓗᑎᒃ. 
ᐃᓕᓐᓂᐊᖅᑎᑦ ᑕᐃᒫᒃ ᐃᓕᓐᓂᐊᕐᓂᐊᖅᑐᑦ ᐅᖃᓕᒫᕐᓗᑎᒃ 
ᑐᑭᓯᐅᒪᔭᐅᔪᓂᒃ ᐃᓱᒪᒋᔭᐅᑐᐃᓐᓇᖅᑐᓂᒡᓗ 
ᓇᓗᓇᐃᕈᓐᓇᖅᓯᓗᓂᒋᑦ. ᐃᓕᓐᓂᐊᖅᑎᑦ 
ᐱᓕᒻᒪᒃᓴᕐᓂᐊᖅᑐᑦ ᑎᑎᕋᕐᓗᑎᒃ ᑐᑭᓯᐅᒪᔭᐅᔪᓂᒃ 
ᐅᖃᐅᓯᕐᓂᒃ ᐊᒻᒪᓗ ᐃᓱᒪᒋᔭᐅᑐᐃᓐᓇᖅᑐᓂᒃ ᐅᖃᐅᓯᕐᓂᒃ 
ᐅᖃᓕᒫᒐᕐᒥᑦ ᐱᔪᓂᒃ.

ᐱᓕᕆᔾᔪᑎᑦ

	y ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ 
(ᐊᑕᐅᓯᖅ ᐱᓕᕆᖃᑎᒌᒃᑐᓄᑦ)

	y ᑐᓂᔭᒐᖅ 3: ᑐᑭᓯᐅᒪᔭᐅᕙᑦ 
ᐃᓱᒪᒋᔭᐅᑐᐃᓐᓇᖅᐸᓪᓘᓐᓃᑦ?

	y ᐊᓪᓕᕉᔭᑦ
	y ᓂᐳᑎ
	y ᑎᑎᕋᐅᑎᑦ 

ᐱᓕᕆᐊᑦ

1.	ᐃᓕᓐᓂᐊᖅᑎᑦ ᐊᐱᕆᓗᒋᑦ ᖃᐅᔨᒪᖕᒪᖔᑕ 
ᐊᔾᔨᒌᙱᓐᓂᖏᓐᓂᒃ ᑐᑭᓯᐅᒪᔭᐅᔪᑦ ᐊᒻᒪᓗ 
ᐃᓱᒪᒋᔭᐅᑐᐃᓐᓇᖅᑐᑦ. ᐅᖃᐅᓰᒃ ᑖᒃᑯᐊᒃ ᑐᑭᖏᓐᓂᒃ 
ᑎᑎᕋᖃᑎᒋᓗᒋᑦ. ᐅᖃᐅᓯᕐᓂᒃ ᓇᓗᓇᐃᖅᓯᔪᓂᒃ 
ᐊᔾᔨᒌᙱᓐᓂᖏᓐᓂᒃ ᐃᓚᓕᐅᔾᔨᓗᑎᑦ, ᒪᑯᓂᖓ ᓲᕐᓗ: 
 
 
 
 
 
 
 
 
 
 
 
 
 
 

	o ᐊᐳᑦ ᓂᓪᓕᓇᖅᑐᖅ.
	o ᕿᒻᒥᑦ ᑎᒍᐊᑦᑎᐊᕙᐅᓂᖅᓴᐃᑦ ᕿᑦᑐᒃᑎᓂᒃ (cats).
	o ᐊᐅᓚᓴᕐᓂᖅ ᖁᕕᐊᓇᕐᓂᖅᓴᖅ ᕼᐋᑭᕐᓂᕐᒥᒃ.
	o o	 ᓄᓇᕗᑦ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ 
ᐊᖏᓛᖑᕗᖅ. 

2.	ᐃᓕᓐᓂᐊᖅᑎᑦ ᐊᕕᒃᑐᕐᓗᒋᑦ ᒪᕐᕉᓕᖓᓗᑎᒃ 
ᐅᖃᓪᓚᐅᑎᖃᕐᓕᑦ ᐱᒻᒪᕆᐅᓂᖓᓂᒃ 
ᖃᐅᔨᒪᓂᐅᑉ ᐊᔾᔨᒌᙱᓐᓂᖏᓐᓂᒃ ᑐᑭᓯᐅᒪᔭᐅᔪᑦ 
ᐃᓱᒪᒋᔭᐅᑐᐃᓐᓇᖅᑐᓪᓗ. ᐅᖃᓪᓚᖃᑎᒌᓚᐅᖅᑎᓪᓗᒋᑦ 
ᐃᓕᓐᓂᐊᖅᑎᓕᒫᑦ ᑲᑎᖃᑎᒌᒃᑲᓐᓂᕐᓗᑎᒃ 
ᐅᓂᒃᑳᕐᓗᑎᒡᓗ ᐅᖃᓪᓚᐅᑎᒋᕋᑖᖅᑕᖏᓐᓂᒃ. 

ᐃᓕᓴᐃᔨᒧᑦ ᐱᓕᕆᐊᖑᔪᓐᓇᖅᑐᑦ

ᑐᑭᓯᐅᒪᔭᐅᔪᑦ ᓱᓕᕗᑦ ᓇᓗᓇᐃᖅᑕᐅᔪᓐᓇᖅᐳᓪᓗ ᓱᓕᓂᖏᓐᓂᒃ. 
ᐃᓱᒪᒋᔭᐅᑐᐃᓐᓇᖅᑐᑦ ᐃᑉᐱᖕᓂᐊᓂᐅᔪᓐᓇᖅᐳᑦ, ᐃᓄᖕᒧᑦ 
ᐃᓕᖅᑯᓯᐅᔪᓐᓇᖅᐳᑦ, ᐅᕝᕙᓘᓐᓃᑦ ᐅᑉᐱᕆᔭᐅᔪᓐᓇᖅᐳᑦ 
ᑭᓱᑐᐃᓐᓇᕐᓂᒃ ᓱᓕᔪᓐᓇᖅᐳᑦ ᓱᓕᙱᑦᑐᓐᓇᖅᐳᓪᓗ.

 
 
 
 
 
 
 
 



ᐱᓕᕆᐊᒃᓴᑦ

18 ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ

ᐃᓕᓐᓂᐊᕈᑎ 4 ᑐᑭᓯᐅᒪᔭᐅᕙᑦ ᐃᓱᒪᒋᔭᐅᑐᐃᓐᓇᖅᐸᓪᓘᓐᓃᑦ?

3.	ᖃᑦᓰᓐᓇᐅᓗᑎᒃ ᐃᓕᓐᓂᐊᖅᑎᑦ ᐊᕕᒃᑐᕐᓗᒋᑦ 
ᑐᓂᐅᖅᑲᕐᓗᒋᓪᓗ ᑐᓂᔭᒐᖅ 3: ᑐᑭᓯᐅᒪᔭᐅᕙᑦ 
ᐃᓱᒪᒋᔭᐅᑐᐃᓐᓇᖅᐸᓪᓘᓐᓃᑦ?. ᐃᓕᓐᓂᐊᖅᑎᑦ 
ᐅᑭᑦᑎᓂᐊᖅᑐᑦ ᐅᖃᓕᒫᒐᕐᒥᑦ ᐅᖃᐅᑕᐅᔪᓂᒃ 
ᐊᒻᒪᓗ ᐴᖅᑲᐃᓂᐊᖅᑐᑦ ᑖᒃᑯᓂᖓ ᓇᓴᕐᒧᑦ, 
ᑭᓱᑐᐃᓐᓇᕐᒧᑦ ᐴᖑᔪᓐᓇᖅᑐᒧᑦ. ᐃᓕᓐᓂᐊᖅᑎᑦ 
ᓄᐃᓯᖃᑦᑕᕐᓂᐊᖅᑐᑦ ᐊᓪᓕᕉᔭᖅᑐᖅᓯᒪᔪᓂᒃ 
ᓂᐱᖃᕐᓗᑎᒡᓗ ᐅᖃᓕᒫᖃᑦᑕᕐᓂᐊᖅᑐᑦ. ᑖᒃᑯᐊ ᐃᓚᖏᑦ 
ᐃᓕᓐᓂᐊᖅᑎᑦ ᐅᖃᓪᓚᐅᑎᖃᓕᕐᓗᑎᒃ ᐅᖃᓕᒫᖅᑕᐅᔪᑦ 
ᑐᑭᓯᐅᒪᓂᐅᖕᒪᖔᑕ ᐃᓱᒪᒋᔭᐅᑐᐃᓐᓇᕐᒪᖔᑕᓘᓐᓃᑦ. 

4.	ᐃᓕᓐᓂᐊᖅᑎᑦ ᐊᖏᖃᑎᒌᒃᑐᐃᓐᓇᐅᒃᐸᑕ, ᑖᒃᑯᐊ 
ᐅᖃᐅᓯᑦ ᓂᐱᑎᑕᐅᓂᐊᖅᑐᑦ ᐃᓂᖏᓐᓄᑦ ᑐᓂᔭᒐᖅ 3: 
ᑐᑭᓯᐅᒪᔭᐅᕙᑦ ᐃᓱᒪᒋᔭᐅᑐᐃᓐᓇᖅᐸᓪᓘᓐᓃᑦ?-ᒥ. 

5.	ᐊᔪᕆᖅᓯᐅᑎᒃᑭᑦ ᐃᓕᓐᓂᐊᖅᑎᑦ ᖃᓄᖅ ᑎᑎᕋᕈᓐᓇᕐᒪᖔᑕ 
ᑐᑭᓯᐅᒪᔭᐅᔪᓂᒃ ᐊᒻᒪᓗ ᐃᓱᒪᒋᔭᐅᑐᐃᓐᓇᖅᑐᓂᒃ 
ᐱᕈᖅᑐᖅ ᒥᒃᓵᓄᑦ ᐅᖃᓕᒫᒐᕐᓂᑦ. ᐃᓕᓐᓂᐊᖅᑎᑦ 
ᐱᓕᕆᓕᕐᒥᓗᑎᒃ ᐃᓕᓐᓂᐊᕈᑎᓂᒃ ᐃᓕᐅᖅᑲᐃᓂᕐᒥᒃ 
ᑐᑭᓯᐅᒪᔭᐅᔪᓂᒃ ᐃᓱᒪᒋᔭᐅᑐᐃᓐᓇᖅᑐᓂᒡᓗ ᐅᖃᓕᒫᒐᕐᒥ 
ᑎᑎᕋᖅᓯᒪᔪᓂᒃ. ᑎᑎᕋᕐᓂᐊᖅᑕᖏᑦ ᑖᒃᑯᐊ ᑐᓂᔭᒐᖅ 3: 
ᑐᑭᓯᐅᒪᔭᐅᕙᑦ ᐃᓱᒪᒋᔭᐅᑐᐃᓐᓇᖅᐸᓪᓘᓐᓃᑦ?. 
 
 
 

ᐃᓕᓴᐃᔨᒧᑦ ᐱᓕᕆᐊᖑᔪᓐᓇᖅᑐᑦ

ᐅᑯᐊ ᐱᓕᕆᐊᒃᓴᑦ ᓈᒻᒪᒃᑎᕆᐊᕈᓐᓇᖅᑕᑎᑦ ᐃᓕᓐᓂᐊᖅᑎᑦ 
ᐱᔭᕆᐊᖃᖅᑕᖏᓐᓄᑦ ᐱᔪᓐᓇᖅᑕᖏᓐᓄᓪᓗ ᑕᐃᒪᐃᒋᐊᖃᕈᕕᑦ. 
ᐅᑯᐊ ᑕᕝᕙ ᐋᖅᑭᒋᐊᕈᓐᓇᖅᑕᑎᑦ ᐱᓕᕆᐊᒃᓴᓂᒃ: 

	y ᐃᓕᓐᓂᐊᖅᑎᑦ ᑲᑎᒪᔪᐃᓐᓇᐅᓗᑎᒃ ᐱᓕᕆᔪᓐᓇᖅᐳᑦ 
ᑐᑭᓯᐅᒪᔭᐅᔪᓂᒃ ᐃᓱᒪᒋᔭᐅᑐᐃᓐᓇᖅᑐᓂᒡᓗ 
ᓇᓗᓇᐃᖅᓯᓂᕐᒥᒃ.

	y ᐊᕕᒃᑐᖅᓯᒪᓂᖏᑕ ᖃᑦᓯᐅᓂᖏᑦ ᓇᒥᓗ ᐱᓕᕆᓂᐊᕐᒪᖔᑕ 
ᐋᖅᑭᒋᐊᕈᓐᓇᖅᐸᑎᑦ.

	y ᐃᓕᓐᓂᐊᖅᑎᑦ ᐱᕕᒃᓴᖃᖅᑎᒍᓐᓇᖅᐸᑎᑦ ᐱᓕᕆᓂᖏᓐᓂᒃ 
ᐊᑯᓂᐅᓂᖅᓴᐅᔭᕆᐊᖃᖅᐸᑕ.



ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ

ᑐᓂᔭᒐᖅᐃᓕᓐᓂᐊᕈᑎ

19

4 ᑐᑭᓯᐅᒪᔭᐅᕙᑦ ᐃᓱᒪᒋᔭᐅᑐᐃᓐᓇᖅᐸᓪᓘᓐᓃᑦ?

ᐅᑯᐊ ᑭᑉᐹᕆᒃᑐᒦᑦᑐᑦ ᐅᖃᐅᓯᑦ ᐊᓪᓕᕉᔭᖅᑐᕐᓂᐊᖅᑐᑦ ᓂᐱᑎᓪᓗᒋᓪᓗ ᐃᓂᖏᓐᓄᑦ.

ᐅᖅᐱᑦ ᐊᖑᑕᐅᓂᖃᖅᐳᑦ 
ᐊᕐᓇᐅᓂᖃᖅᐳᓪᓗ 

ᐳᕈᖅᑐᑦ

ᐊᕐᕌᒍᑕᒫᖅ ᐱᕈᓲᑦ 
ᑕᕝᕙᙵᑦᓴᐃᓐᓇᖅ 

ᐊᐃᕋᖏᓐᓂᑦ

ᐊᐅᐸᓗᒃᑐᙳᐊᑦ 
ᑏᑦᑎᐊᕙᐅᕗᑦ ᒪᒪᖅᑐᑎᒃ

ᑲᖑᑦ ᐊᓇᓲᖑᕗᑦ 
ᑐᖑᔪᐊᖓᔪᓂᒃ 
ᓂᕆᓚᐅᖅᑐᑎᒃ 
ᐸᐅᕐᖓᕐᓂᒃ

ᐃᒍᑦᑕᑦ ᓂᕿᖏᑦ 
ᒪᓕᓲᖑᕗᑦ ᓯᕿᓂᕐᒥᒃ

ᐸᐅᓐᓇᑦ ᐅᖃᐅᔭᖏᑦ 
ᐃᓛᓐᓂᒃᑯᑦ 

ᖃᑯᖅᑕᐅᓲᖑᕗᑦ

ᖁᖑᓖᑦ 
ᓄᕙᓕᔾᔭᐃᒃᑯᑎᖃᖅᐳᑦ 

ᕙᐃᑕᒪᓐ C-ᒥᒃ

ᐸᐅᕐᖓᓂᒃ ᓄᓂᕙᒃᑐᓂ 
ᖁᕕᐊᓇᖅᑐᖅ

ᐅᖅᐱᑦ ᐅᖃᐅᔭᖏᑦ 
ᓂᕆᔭᒃᓴᐅᕗᑦ

ᐅᑭᐅᖅᑕᖅᑐᒥ ᐱᕈᖅᑐᑦ 
ᑐᑭᓯᒋᐊᕈᒥᓇᖅᐳᑦ

ᐸᐅᕐᖓᒃᑯᕕᖕᓂᒃ 
ᑏᓕᐊᖑᓯᒪᔪᖅ 
ᒪᒪᙱᑦᑐᖅ

ᐳᐊᓗᙳᐊᑦ ᐱᕈᖅᐳᑦ 
ᓇᒥᑐᐃᓐᓇᖅ ᓄᓇᕗᒻᒥ

ᕿᔪᒃᑖᑦ ᓄᓇᕋᖏᑦ 
ᑎᐱᑦᑎᐊᕆᓛᖑᕗᑦ

ᖁᖑᓖᑦ ᐱᐅᒋᓛᕆᕙᒃᑲ 
ᐱᕈᖅᑐᓂᒃ

ᐳᐊᓗᙳᐊᖃᓗᐊᓕᖅᑐᖅ 
ᐊᖅᑯᑎᑦ ᓯᓂᖏᓐᓂ

ᐊᑐᖓᐅᔭᑦ ᐅᖃᐅᔭᖏᑦ 
ᒥᖅᑯᓕᐊᓘᕗᑦ

ᑐᖅᑕᓂᒃ 
ᓄᓂᕙᒋᐊᖃᖅᑐᒍᑦ ᐅᓪᓗᒥ

ᐅᒡᔪᙳᐊᑦ ᓇᑲᖏᑦ 
ᖃᔪᖅᑐᒐᓕᐊᕆᔭᒃᓴᐅᕗᑦ

ᖃᑯᖅᑐᑦ ᐸᐅᓐᓇᑦ 
ᐱᐅᓂᖅᓴᐅᕗᑦ 
ᐊᐅᐸᕈᔪᒃᑐᓂᒃ

ᐳᐊᓗᙳᐊᑦ ᖁᓪᓕᕐᒧᑦ 
ᒪᓂᓕᐊᖑᓲᖑᕗᑦ



ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ

ᑐᓂᔭᒐᖅ

20

ᐃᓕᓐᓂᐊᕈᑎ 4 ᑐᑭᓯᐅᒪᔭᐅᕙᑦ ᐃᓱᒪᒋᔭᐅᑐᐃᓐᓇᖅᐸᓪᓘᓐᓃᑦ?

ᑎᑎᕋᕆᑦ ᖃᐅᔨᒪᔭᕐᓂᒃ ᓱᓕᔪᒥᒃ.

ᑐᑭᓯᐅᒪᔭᐅᔪᑦ



ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ

ᑐᓂᔭᒐᖅᐃᓕᓐᓂᐊᕈᑎ

21

4 ᑐᑭᓯᐅᒪᔭᐅᕙᑦ ᐃᓱᒪᒋᔭᐅᑐᐃᓐᓇᖅᐸᓪᓘᓐᓃᑦ?

ᑎᑎᕋᕆᑦ ᐃᓱᒪᒋᔭᕐᓂᒃ ᑕᒪᑐᒪ ᒥᒃᓵᓄᑦ.

ᐃᓱᒪᒋᔭᐅᑐᐃᓐᓇᖅᑐᑦ



ᐱᓕᕆᐊᒃᓴᑦ

22 ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ

ᐃᓕᓐᓂᐊᕈᑎ 5
ᐃᓕᓐᓂᐊᕈᑎ 5

ᑎᑎᕋᕐᓂᖅ ᐅᓂᒃᑳᓕᐅᖅᑎᒧᑦ

ᐱᓕᕆᐊᖑᓂᐊᖅᑐᑦ

ᐃᓕᓐᓂᐊᖅᑎᑦ ᑲᑎᙵᔪᐃᓐᓇᐅᓗᑎᒃ, 
ᐃᓱᒪᒃᓴᖅᓯᐅᕐᓂᐊᖅᑐᑦ ᑭᒃᑯᓐᓄᑦ ᑐᕌᖓᖕᒪᖔᑕ 
ᐱᔾᔪᑎᖏᓐᓂᒡᓗ ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ 
ᓄᓇᕗᒻᒥ ᑎᑎᕋᓚᐅᙱᓐᓂᖏᓐᓂᒃ ᐅᓂᒃᑳᓕᐅᖅᓯᒪᔪᓄᑦ 
ᐊᒻᒪᓗ/ᐅᕝᕙᓗ ᑎᑎᖅᑐᒐᖅᑎᒧᑦ ᑐᑭᓯᒋᐊᕈᑎᓂᒃ.

ᐱᓕᕆᔾᔪᑎᑦ

	y ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ 
(ᐃᓕᓐᓂᐊᖅᑎᓕᒫᓄᑦ)

	y ᑎᑎᕋᕐᕕᒃᓴᑦ ᐅᕝᕙᓘᓐᓃᑦ ᐸᐃᑉᐹᑦ
	y ᑎᑎᕋᐅᑎᑦ 

ᐱᓕᕆᐊᑦ

1.	 ᐃᓕᓐᓂᐊᖅᑎᓄᑦ ᑐᓂᐅᖅᑲᕐᓗᒋᑦ ᐊᑯᓐᓂᖅᓱᖅᑐᓄᑦ 
ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ. ᕿᒥᕐᕈᐊᑦᑎᐊᖅᓯᐅᒃ 
ᖁᓕᖓ ᑐᑭᓯᒋᐊᕈᑎᐅᑉ. ᐊᐱᖅᓱᒃᑭᑦ ᐃᓕᓐᓂᐊᖅᑎᑎᑦ: 

	o ᖁᓕᖓᓂᒃ ᑕᑯᓪᓗᓯ, ᑭᒃᑯᓐᓄᑦ ᑐᕌᖓᓱᕆᕕᒋᑦ ᑖᒃᑯᐊ 
ᐅᖃᓕᒫᒐᑦ?

	o ᖁᓕᖓᓂᒃ ᑕᑯᓪᓗᓯ, ᑭᓱᓂᒃ ᐱᔾᔪᑎᖃᖅᑐᕆᕕᓯᐅᒃ 
ᑖᒃᑯᐊ ᐅᖃᓕᒫᒐᑦ? ᓱᖕᒪᒃᑭᐊᖅ ᑎᑎᕋᖅᑕᐅᓐᓂᖅᐸᑦ? 

2.	 ᐃᓕᓐᓂᐊᖅᑎᑦ ᑲᔪᖏᖅᓴᒃᑭᑦ ᐃᓱᒪᒋᔭᖏᓐᓂᒃ 
ᐅᖃᓪᓚᐅᑎᖃᖁᓪᓗᒋᑦ. ᐱᔭᕆᐊᖃᕈᕕᑦ, 
ᐅᖃᓪᓚᐅᑎᖃᕐᓂᕐᒥᒃ ᐱᒋᐊᕈᑎᖃᕈᓐᓇᖅᐳᑎᑦ. 
ᐅᑯᓂᖓ ᐊᑐᕈᓐᓇᖅᐳᑎᑦ ᐱᒋᐊᖅᑎᑦᑎᔾᔪᑎᓂᒃ: 
 
 
 
 
 
 
 
 
 
 
 
 
 

	o ᐊᑯᓐᓂᖅᓱᖅᑐᓄᑦ ᐅᖃᓕᒫᒐᑦ ᐊᑎᖏᓐᓃᑉᐳᖅ. 
ᐅᖃᓕᒫᒐᐅᑉ ᐊᑎᖓ ᖃᓄᖅ ᑐᑭᓯᔾᔪᑎᒋᔪᓐᓇᖅᐸᕗᑦ 
ᑭᒃᑯᓐᓄᑦ ᑖᒃᑯᐊ ᑐᕌᖓᖕᒪᖔᑕ?

	o ᖃᐅᔨᒋᐊᕈᑦ ᐅᖃᓕᒫᒐᑦ ᐊᑎᖏᓐᓃᑉᐳᖅ. ᑭᓱᓂᒃ 
ᐱᔾᔪᑎᖃᓲᖑᕙᑦ ᐅᖃᓕᒫᒐᕐᓂᒃ ᑐᑭᓯᒋᐊᕈᑎᓂᒃ? ᓱᖕᒪᑦ 
ᑭᒃᑯᑐᐃᓐᓇᐃᑦ ᐊᑐᓲᖑᕙᑦ ᑐᑭᓯᒋᐊᕈᑎᓂᒃ?

	o ᐱᕈᖅᑐᙳᐊᓂᒃ ᑎᑎᖅᑐᒐᖅᓯᒪᕗᖅ ᖁᓕᖓᓂ 
ᐅᖃᓕᒫᒐᐅᑉ. ᖃᓄᖅ ᑕᒪᓐᓇ ᑐᑭᓯᔾᔪᑎᒋᔪᓐᓇᖅᐸᕗᑦ 
ᐱᔾᔪᑎᖏᓐᓂᒃ ᑖᒃᑯᐊ ᐅᖃᓕᒫᒐᐅᑉ? ᐅᖃᓕᒫᖅᑕᕗᑦ 
ᑭᓱᒧᑦ ᑐᕌᖓᒐᔭᖅᐸᑦ ᑖᒃᑯᓂᖓ? 

3.	ᐃᓕᓐᓂᐊᖅᑎᑦ ᐅᖃᓪᓚᐅᑎᖃᖅᑎᒃᑭᑦ ᑐᑭᖏᓐᓂᒃ 
ᑭᒃᑯᓐᓅᖓᓂᕐᒥᒃ ᐊᒻᒪᓗ ᐱᔾᔪᑎᖏᓐᓂᒃ ᐅᖃᓕᒫᒐᑦ ᐊᒻᒪᓗ 
ᐃᓕᓐᓂᐊᖅᑎᓄᑦ ᑕᒪᒃᑯᐊ ᖃᐅᔨᒪᔭᐅᔪᓐᓇᕐᒪᖔᑕ. ᐅᑯᓂᖓ 
ᐊᑐᕈᓐᓇᖅᐳᑎᑦ ᐱᒋᐊᖅᑎᑦᑎᔾᔪᑎᓂᒃ: 

	o ᓱᖕᒪᑦ ᐱᒻᒪᕆᐅᕙ ᐃᓄᐃᑦ ᖃᐅᔨᒪᔭᕆᐊᖃᕐᓂᖏᑦ 
ᑭᒃᑯᓐᓄᑦ ᐅᖃᓕᒫᒐᑦ ᑐᕌᖓᖕᒪᖔᑕ?

	o ᓱᖕᒪᑦ ᐱᒻᒪᕆᐅᕙ ᐃᓄᐃᑦ ᖃᐅᔨᒪᔭᕆᐊᖃᕐᓂᖏᑦ 
ᐱᔾᔪᑎᖏᓐᓂᒃ ᐅᖃᓕᒫᒐᑦ ᑎᑎᕋᖅᑕᐅᓂᖏᓐᓂᒃ?

	o ᖃᓄᐃᒃᑲᔭᖅᐸᑦ ᑭᒃᑯᓐᓅᖓᓂᖏᑦ ᐱᔾᔪᑎᖏᓪᓗ 
ᐅᖃᓕᒫᒐᐅᑉ ᑐᑭᓯᓇᑦᑎᐊᕐᓂᙱᑉᐸᑕ?

	o ᖃᓄᖅ ᑐᑭᓯᒋᐊᕈᓐᓇᖅᐱᑕ ᐅᖃᓕᒫᒐᑦ ᑭᒃᑯᓐᓄᑦ 
ᑐᖄᖓᖕᒪᖔᑕ ᐱᔾᔪᑎᖏᓐᓂᒡᓗ?

	o ᓇᓗᓇᐃᒃᑯᑕᖃᐅᖅᐸᑦ ᐅᖃᓕᒫᒐᐅᑉ ᐊᑎᖏᓐᓂᒃ, 
ᖁᓕᖏᓐᓂᒃ ᑎᑎᖅᑐᒐᖅᓯᒪᔪᓂᒃ, ᐊᒻᒪᓗ ᑐᓄᐊᓂ 
ᐅᓂᒃᑳᖅᓯᒪᔪᓂᒃ ᓇᐃᑦᑐᓂᒃ?

ᐃᓕᓴᐃᔨᒧᑦ ᐱᓕᕆᐊᖑᔪᓐᓇᖅᑐᑦ

ᐅᖃᓕᒫᒐᐅᑉ ᑭᒃᑯᓐᓄᑦ ᑐᕌᖓᓂᖏᑦ ᑐᑭᖃᖅᐳᖅ ᐅᖃᓕᒫᕐᓂᐊᖅᑐᓂᒃ 
ᐅᓂᒃᑳᓕᐅᖅᑎᐅᑉ ᐃᓱᒪᒋᔭᖏᓐᓂᒃ. ᐅᖃᓕᒫᒐᐅᑉ ᐱᔾᔪᑎᖏᑦ ᑐᑭᖃᖅᐳᖅ 
ᐅᖃᓕᒫᒐᓕᐅᕈᑕᐅᔪᓂᒃ ᓱᖕᒪᓪᓗ.

 
 
 
 
 
 
 
 
 
 
 
 
 
 
 
 
 



ᐱᓕᕆᐊᒃᓴᑦ

ᐃᓕᓐᓂᐊᕈᑎ 5 ᑎᑎᕋᕐᓂᖅ ᐅᓂᒃᑳᓕᐅᖅᑎᒧᑦ

4.	ᒪᑉᐱᕐᓗᒍ ᐅᖃᓕᒫᒐᐅᑉ ᓇᓗᓇᐃᕐᓗᒍ ᐅᓂᒃᑳᓕᐅᖅᑎᐅᑉ 
ᐊᑎᖓ (ᑭᐅᕈᓕᓐ ᒫᓗᕆ) ᐊᒻᒪᓗ ᑎᑎᖅᑐᒐᖅᑎᐅᑉ ᐊᑎᖓ 
(ᐊᒥᐅᓪ ᓵᓐᓚᓐ). ᖃᓄᕐᓕ ᑖᒃᑯᐊᒃ ᐃᓕᓐᓂᐊᖅᑎᓄᑦ 
ᐊᐱᖅᓱᖅᑕᐅᒍᒪᒐᔭᖅᐹᒃ ᐱᔪᓐᓇᕐᓂᖅᐸᑕ? 
ᐊᐱᖅᑯᑎᓕᐊᖏᑦ ᑎᑎᕋᖅᐸᓪᓕᐊᒃᑭᑦ ᑎᑎᕋᕐᕕᒡᔪᐊᒧᑦ. 
ᐅᑯᐊ ᑕᕝᕙ ᐃᓚᖏᑦ ᐊᐱᖅᑯᑕᐅᒐᔭᙳᐊᖅᑐᑦ: 

	o ᓱᖕᒪᑦ ᑖᒃᑯᓂᖓ ᐅᖃᓕᒫᒐᓕᐅᓚᐅᖅᐱᑦ?
	o ᖃᓄᖅ ᐃᓕᓐᓂᐊᕐᓂᖅᐱᑦ ᑖᒃᑯᓂᖓᓕᒫᕌᓗᒃ 
ᐱᕈᖅᑐᓂᒃ?

	o ᓱᖕᒪᑦ ᑖᒃᑯᓂᖓᓪᓗᐊᑕᖅ ᐱᕈᖅᑐᓂᒃ 
ᑎᑎᕋᐅᑎᖃᓚᐅᖅᐱᑦ ᐊᓯᖏᓐᓂᐅᙱᖔᖅᑐᖅ?

	o ᐱᔭᕐᓂᓚᐅᙱᓚᑦ ᑖᒃᑯᐊ ᐱᕈᖅᑐᙳᐊᑦ 
ᑎᑎᖅᑐᒐᖅᑐᒋᑦ?

	o ᖃᓄᐃᓐᓇᖅᐸ ᐅᓂᒃᑳᓕᐅᖅᑎᐅᓪᓗᓂ?
	o ᖃᓄᐃᓐᓇᖅᐸ ᑎᑎᖅᑐᒐᖅᑎᐅᓪᓗᓂ? 

  
 
 

5.	ᐃᓕᓐᓂᐊᖅᑎᑦ ᑎᑎᕋᕐᓂᐊᖅᑐᑦ ᓇᐃᑦᑐᓂᒃ ᑎᑎᖅᑲᓂᒃ 

ᑭᐅᕈᓕᓐ ᒫᓗᕆᒧᑦ ᐅᕝᕙᓘᓐᓃᑦ ᐃᒥᐅᓪ ᓵᓐᓚᓐᒧᑦ 
ᐊᐱᖅᓱᕐᓗᑎᒃ ᑐᑭᓯᒋᐊᕈᒪᔭᖏᓐᓂᒃ ᐊᒻᒪᓗ ᐅᓂᒃᑳᕐᓗᑎᒃ 
ᐃᓱᒪᒋᓯᒪᔭᖏᓐᓂᒃ. 

ᐃᓕᓴᐃᔨᒧᑦ ᐱᓕᕆᐊᖑᔪᓐᓇᖅᑐᑦ

ᐅᑯᐊ ᐱᓕᕆᐊᒃᓴᑦ ᓈᒻᒪᒃᑎᕆᐊᕈᓐᓇᖅᑕᑎᑦ ᐃᓕᓐᓂᐊᖅᑎᑦ 

ᐱᔭᕆᐊᖃᖅᑕᖏᓐᓄᑦ ᐱᔪᓐᓇᖅᑕᖏᓐᓄᓪᓗ ᑕᐃᒪᐃᒋᐊᖃᕈᕕᑦ. 

ᐅᑯᐊ ᑕᕝᕙ ᐋᖅᑭᒋᐊᕈᓐᓇᖅᑕᑎᑦ ᐱᓕᕆᐊᒃᓴᓂᒃ: 

	y ᐃᓕᓐᓂᐊᖅᑎᓕᒫᖑᓗᑎᒃ ᑎᑎᕋᕈᓐᓇᕐᒥᔪᑦ ᐅᓂᒃᑳᓕᐅᖅᑎᒧᑦ 

ᐅᕝᕙᓘᓐᓃᑦ ᑎᑎᖅᑐᒐᖅᑎᒧᑦ.

	y ᐊᕕᒃᑐᖅᓯᒪᓂᖏᑕ ᖃᑦᓯᐅᓂᖏᑦ ᓇᒥᓗ ᐱᓕᕆᓂᐊᕐᒪᖔᑕ 

ᐋᖅᑭᒋᐊᕈᓐᓇᖅᐸᑎᑦ.
	y ᐃᓕᓐᓂᐊᖅᑎᑦ ᐱᕕᒃᓴᖃᖅᑎᒍᓐᓇᖅᐸᑎᑦ ᐱᓕᕆᓂᖏᓐᓂᒃ 

ᐊᑯᓂᐅᓂᖅᓴᐅᔭᕆᐊᖃᖅᐸᑕ.



ᐱᓕᕆᐊᒃᓴᑦ

24 ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ

ᐃᓕᓐᓂᐊᕈᑎ 6 ᐊᐱᖅᓱᖅᑕᕋ ᐱᕈᖅᑐᖅ

ᐱᓕᕆᐊᖑᓂᐊᖅᑐᑦ

ᐃᓕᓐᓂᐊᖅᑎᑦ ᐅᓂᒃᑳᓕᐅᕐᓂᐊᖅᑐᑦ 
ᑐᑭᓯᒋᐊᕋᓱᒃᓯᒪᔭᖏᓐᓂᒃ ᐱᕈᑐᓂᒃ ᐊᒻᒪᓗ 
ᖃᐅᔨᕙᓪᓕᐊᔭᖏᓐᓂᒃ ᐊᐱᖅᓲᑎᖃᙳᐊᕐᓂᐊᖅᑐᑦ 
ᐱᕈᖅᑐᓂᒃ. ᐃᓕᓐᓂᐊᖅᑎᑦ ᐱᕈᖅᑐᙳᐊᖑᓗᑎᒃ 
ᑭᐅᖃᑦᑕᕐᓂᐊᖅᑐᑦ ᐊᐱᖅᑯᑎᖏᓐᓂᒃ. ᐃᓕᓐᓂᐊᖅᑎᑦ 
ᐆᒃᑐᕋᕐᓂᐊᖅᑐᑦ ᐊᐱᖅᓱᙳᐊᕐᓗᑎᒃ ᑭᐅᖃᑕᙳᐊᕐᓗᑎᒡᓗ. 

ᐱᓕᕆᔾᔪᑎᑦ

	y ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ 
(ᐃᓕᓐᓂᐊᖅᑎᓕᒫᓄᑦ)

	y ᑐᓂᔭᒐᖅ 5: ᐊᐱᖅᓱᖅᑕᕋ ᐱᕈᖅᑐᖅ
	y ᑎᑎᕋᐅᑎᑦ 

ᐱᓕᕆᐊᑦ

1.	ᓂᕈᐊᓚᐅᕐᓗᑎᑦ ᐊᑕᐅᓯᕐᒥᒃ ᐱᕈᖅᑐᒥᒃ ᐊᐱᖅᑯᑎᑦ 
ᑐᓂᔭᒐᖅ 5: ᐊᐱᖅᓱᖅᑕᕋ ᐱᕈᖅᑐᕐᒥ 
ᑭᐅᖃᑦᑕᕐᓂᐊᖅᑕᓯ ᑲᑐᔾᔨᓗᓯ. ᐃᓕᓐᓂᐊᖅᑎᑦ 
ᑭᒡᒍᑎᓕᐊᖏᑦ ᑎᑎᕋᖅᐸᓪᓕᐊᓂᐊᖅᑕᑎᑦ 
ᑎᑎᕋᕐᕕᒡᔪᐊᒧᑦ. 

2.	ᐃᓕᓐᓂᐊᖅᑎᓄᑦ ᑐᓂᐅᖅᑲᐃᒋᑦ ᑐᓂᔭᒐᖅ 5: 
ᐊᐱᖅᓱᖅᑕᕋ ᐱᕈᖅᑐᖅ (ᐃᓚᒍᑕᖓ 1). 
ᑐᑭᓯᑎᒃᑭᑦ ᐃᓕᓐᓂᐊᖅᑎᑦ ᐱᓕᕆᐊᕆᕋᑖᖅᑕᑦᓯᑐᑦ 
ᐅᓂᒃᑳᓕᐅᕐᓂᐊᕐᓂᖏᓐᓂᒃ. ᐃᓕᓐᓂᐊᖅᑎᑦ ᐃᒻᒥᓂᒃ 
ᓂᕈᐊᕐᓂᐊᖅᑐᑦ ᐱᕈᖅᑐᒥᒃ ᑭᐅᑎᙳᐊᖅᐸᒡᓗᒍᓗ 
ᐊᐱᖅᑯᑎᓂᒃ ᑐᓂᔭᒐᕐᒥ. 

3.	ᑕᑯᓂᐊᑲᐃᓐᓇᒃᑭᑦ ᐃᓕᓐᓂᐊᖅᑎᕕᑦ ᐱᓕᕆᐊᖏᑦ 
ᕿᒥᕐᕈᓇᖕᓂᕐᒥᒃ ᐱᑦᑎᐊᕋᓗᐊᕐᒪᖔᑕ 
ᑐᓴᐅᒪᔭᕆᐊᖃᖅᑕᓕᒫᖏᓐᓂᒡᓗ ᐱᒐᓗᐊᕐᒪᖔᑕ 
ᐱᓕᕆᓂᐊᕐᓗᑎᒃ ᑐᓂᔭᒐᖅ 5: ᐊᐱᖅᓱᖅᑕᕋ 
ᐱᕈᖅᑐᖅ (ᐃᓚᒍᑕᖓ 2). 

4.	ᐃᓕᓐᓂᐊᖅᑎᑦ ᑐᓂᐅᖅᑲᒃᑭᑦ ᑐᓂᔭᒐᖅ 5: 
ᐊᐱᖅᓱᖅᑕᕋ ᐱᕈᖅᑐᖅ (ᐃᓚᒍᑕᖓ 2). ᑐᑭᓯᑎᒃᑭᑦ 
ᐃᓕᓐᓂᐊᖅᑎᑦ ᐊᐱᖅᑯᑎᓕᐅᕐᓂᐊᕐᓂᖏᓐᓂᒃ ᐱᕈᖅᑐᓄᑦ 
ᓂᕈᐊᖅᑲᐅᔭᖏᓐᓂᒃ ᑐᓂᔭᒐᖅ 5: ᐊᐱᖅᓱᖅᑕᕋ 
ᐱᕈᖅᑐᖅ (ᐃᓚᒍᑕᖓ 1)-ᒥ. ᐃᓕᓐᓂᐊᖅᑎᑦ

ᑐᑭᓯᒋᐊᖅᓯᒪᔭᖏᓐᓂᒃ ᐊᑐᕐᓗᑎᒃ ᐅᓂᒃᑳᓕᐅᕐᓂᐊᖅᑐᑦ 
ᐱᕈᖅᑐᙳᐊᖑᓗᑎᒃ ᑭᐅᖃᑦᑕᕐᓗᑎᒃ. 

5.	ᐊᔪᕆᖅᓯᐅᔾᔨᔾᔪᑎᓂᒃ ᐃᓕᓐᓂᐊᖅᑎᑦ ᐱᓕᕆᖃᑎᒋᓗᒋᑦ 
ᑐᑭᓯᑦᑎᐊᕈᓐᓇᖁᓪᓗᒋᑦ ᐱᓕᕆᐊᖏᓐᓂᒃ. ᐊᑐᕐᓗᒋᑦ 
ᑐᑭᓯᖅᑲᐅᔭᓯ ᐃᓚᒍᑕᖓᓂᒃ 1-ᒥᒃ ᑭᐅᓗᑎᑦ ᐊᐱᖅᑯᑎᖏᓐᓂᒃ. 
ᐃᒫᒃ, ᓂᕈᐊᕐᓂᕈᕕᑦ ᐳᐊᓗᙳᐊᓂᒃ, ᑭᐅᒐᔭᖅᐳᑎᑦ 
ᐊᐱᖅᑯᑎᒥᒃ “ᓇᒥ ᓇᔪᒐᖃᖅᐱᑦ” ᑭᐅᓗᒋᑦ “ᓇᒥᑐᐃᓐᓇᖅ 
ᓄᓇᕗᒻᒥ ᓇᔪᒐᖃᖅᐳᖓ.” 

ᐃᓕᓴᐃᔨᒧᑦ ᐱᓕᕆᐊᖑᔪᓐᓇᖅᑐᑦ

ᑲᔪᖏᖅᓴᕐᓗᒋᑦ ᐃᓕᓐᓂᐊᖅᑎᑦ ᕿᓂᖁᓗᒋᑦ ᑭᒡᒍᑎᖏᓐᓃᒃᑲᔭᖅᑐᓂᒃ 

ᐊᐱᖅᑯᑎᓄᑦ. ᓲᕐᓗ ᐃᒫᒃ, ᐃᓕᓐᓂᐊᖅᑎᑦ ᑭᐅᔪᓐᓇᖅᐳᑦ ᐅᑯᓂᖓ 

ᐊᐱᖅᑯᑎᓂᒃ “ᓇᒥ ᓇᔪᒐᖃᖅᐱᑦ?” ᐃᒫᒃ “ᓇᔪᒐᖃᖅᐳᖓ...”

 
 
 
 
 
 
 
 

6.	ᐃᓕᓐᓂᐅᖅᑎᑦ ᐱᓕᕆᓚᐅᖅᑎᓪᓗᒋᑦ ᑐᓂᔭᒐᖅ 5: 
ᐊᐱᖅᓱᖅᑕᕋ ᐱᕈᖅᑐᖅ (ᐃᓚᒍᑕᖓ 2)-ᒥᒃ, ᒪᕐᕉᓕᖅᑎᒃᑭᑦ. 
ᐃᖅᑲᐅᒪᔪᓐᓇᖅᓯᓇᓱᖕᓂᐊᖅᑐᑦ ᐆᒃᑐᕋᕐᓗᑎᒡᓗ 
ᐊᐱᖅᓱᕐᓂᕐᒥᒃ, ᐊᑕᐅᓯᖅ ᐃᓕᓐᓂᐊᖅᑎ ᐊᐱᖅᓱᖅᑎᐅᓗᓂ 
ᐊᐅᑉᐸᖓ ᐱᕈᖅᑑᖖᒍᐊᕐᓗᓂ. 

ᐃᓕᓴᐃᔨᒧᑦ ᐱᓕᕆᐊᖑᔪᓐᓇᖅᑐᑦ

ᐅᑯᐊ ᐱᓕᕆᐊᒃᓴᑦ ᓈᒻᒪᒃᑎᕆᐊᕈᓐᓇᖅᑕᑎᑦ ᐃᓕᓐᓂᐊᖅᑎᑦ 
ᐱᔭᕆᐊᖃᖅᑕᖏᓐᓄᑦ ᐱᔪᓐᓇᖅᑕᖏᓐᓄᓪᓗ ᑕᐃᒪᐃᒋᐊᖃᕈᕕᑦ. ᐅᑯᐊ 
ᑕᕝᕙ ᐋᖅᑭᒋᐊᕈᓐᓇᖅᑕᑎᑦ ᐱᓕᕆᐊᒃᓴᓂᒃ:

	y ᐃᓕᓐᓂᐊᖅᑎᑦ ᐱᓕᕆᑎᒍᓐᓇᖅᐸᑎᑦ ᑐᓂᔭᒐᖅ 5: ᐊᐱᖅᓱᖅᑕᕋ 
ᐱᕈᖅᑐᖅ (ᐃᓚᒍᑕᖓ 2)-ᒥᒃ ᑲᑐᔾᔨᓗᑎᒃ ᑐᓂᔭᒐᖅ 5: 
ᐊᐱᖅᓱᖅᑕᕋ ᐱᕈᖅᑐᖅ (ᐃᓚᒍᑕᖓ 2)-ᒥᒃ.

	y ᐃᓕᓐᓂᐊᖅᑎᑦ ᓂᕈᐊᕈᑎᔪᓐᓇᖅᐸᑎᑦ ᕿᒥᕐᕈᓇᖕᓂᐊᖅᑕᖏᓐᓂᒃ 
ᐃᒻᒥᓂᒃ ᓂᕈᐊᙱᖔᕐᓗᑎᒃ.



ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ

ᑐᓂᔭᒐᖅᐃᓕᓐᓂᐊᕈᑎ

6 ᐊᐱᖅᓱᖅᑕᕋ ᐱᕈᖅᑐᖅ (ᐃᓚᒍᑕᖓ 1)

ᑐᑭᓯᒋᐊᖅᓯᒪᔭᖏᓐᓂᒃ ᐊᑐᕐᓗᑎᒃ ᐅᓂᒃᑳᓕᐅᕐᓂᐊᖅᑐᑦ 
ᐱᕈᖅᑐᙳᐊᖑᓗᑎᒃ ᑭᐅᖃᑦᑕᕐᓗᑎᒃ. 

5.	ᐊᔪᕆᖅᓯᐅᔾᔨᔾᔪᑎᓂᒃ ᐃᓕᓐᓂᐊᖅᑎᑦ ᐱᓕᕆᖃᑎᒋᓗᒋᑦ 
ᑐᑭᓯᑦᑎᐊᕈᓐᓇᖁᓪᓗᒋᑦ ᐱᓕᕆᐊᖏᓐᓂᒃ. ᐊᑐᕐᓗᒋᑦ 
ᑐᑭᓯᖅᑲᐅᔭᓯ ᐃᓚᒍᑕᖓᓂᒃ 1-ᒥᒃ ᑭᐅᓗᑎᑦ ᐊᐱᖅᑯᑎᖏᓐᓂᒃ. 
ᐃᒫᒃ, ᓂᕈᐊᕐᓂᕈᕕᑦ ᐳᐊᓗᙳᐊᓂᒃ, ᑭᐅᒐᔭᖅᐳᑎᑦ 
ᐊᐱᖅᑯᑎᒥᒃ “ᓇᒥ ᓇᔪᒐᖃᖅᐱᑦ” ᑭᐅᓗᒋᑦ “ᓇᒥᑐᐃᓐᓇᖅ 
ᓄᓇᕗᒻᒥ ᓇᔪᒐᖃᖅᐳᖓ.” 

ᐃᓕᓴᐃᔨᒧᑦ ᐱᓕᕆᐊᖑᔪᓐᓇᖅᑐᑦ

ᑲᔪᖏᖅᓴᕐᓗᒋᑦ ᐃᓕᓐᓂᐊᖅᑎᑦ ᕿᓂᖁᓗᒋᑦ ᑭᒡᒍᑎᖏᓐᓃᒃᑲᔭᖅᑐᓂᒃ 

ᐊᐱᖅᑯᑎᓄᑦ. ᓲᕐᓗ ᐃᒫᒃ, ᐃᓕᓐᓂᐊᖅᑎᑦ ᑭᐅᔪᓐᓇᖅᐳᑦ ᐅᑯᓂᖓ 

ᐊᐱᖅᑯᑎᓂᒃ “ᓇᒥ ᓇᔪᒐᖃᖅᐱᑦ?” ᐃᒫᒃ “ᓇᔪᒐᖃᖅᐳᖓ...”

 
 
 
 
 
 
 
 

6.	ᐃᓕᓐᓂᐅᖅᑎᑦ ᐱᓕᕆᓚᐅᖅᑎᓪᓗᒋᑦ ᑐᓂᔭᒐᖅ 5: 
ᐊᐱᖅᓱᖅᑕᕋ ᐱᕈᖅᑐᖅ (ᐃᓚᒍᑕᖓ 2)-ᒥᒃ, ᒪᕐᕉᓕᖅᑎᒃᑭᑦ. 
ᐃᖅᑲᐅᒪᔪᓐᓇᖅᓯᓇᓱᖕᓂᐊᖅᑐᑦ ᐆᒃᑐᕋᕐᓗᑎᒡᓗ 
ᐊᐱᖅᓱᕐᓂᕐᒥᒃ, ᐊᑕᐅᓯᖅ ᐃᓕᓐᓂᐊᖅᑎ ᐊᐱᖅᓱᖅᑎᐅᓗᓂ 
ᐊᐅᑉᐸᖓ ᐱᕈᖅᑑᖖᒍᐊᕐᓗᓂ. 

ᐃᓕᓴᐃᔨᒧᑦ ᐱᓕᕆᐊᖑᔪᓐᓇᖅᑐᑦ

ᐅᑯᐊ ᐱᓕᕆᐊᒃᓴᑦ ᓈᒻᒪᒃᑎᕆᐊᕈᓐᓇᖅᑕᑎᑦ ᐃᓕᓐᓂᐊᖅᑎᑦ 
ᐱᔭᕆᐊᖃᖅᑕᖏᓐᓄᑦ ᐱᔪᓐᓇᖅᑕᖏᓐᓄᓪᓗ ᑕᐃᒪᐃᒋᐊᖃᕈᕕᑦ. ᐅᑯᐊ 
ᑕᕝᕙ ᐋᖅᑭᒋᐊᕈᓐᓇᖅᑕᑎᑦ ᐱᓕᕆᐊᒃᓴᓂᒃ:

	y ᐃᓕᓐᓂᐊᖅᑎᑦ ᐱᓕᕆᑎᒍᓐᓇᖅᐸᑎᑦ ᑐᓂᔭᒐᖅ 5: ᐊᐱᖅᓱᖅᑕᕋ 
ᐱᕈᖅᑐᖅ (ᐃᓚᒍᑕᖓ 2)-ᒥᒃ ᑲᑐᔾᔨᓗᑎᒃ ᑐᓂᔭᒐᖅ 5: 
ᐊᐱᖅᓱᖅᑕᕋ ᐱᕈᖅᑐᖅ (ᐃᓚᒍᑕᖓ 2)-ᒥᒃ.

	y ᐃᓕᓐᓂᐊᖅᑎᑦ ᓂᕈᐊᕈᑎᔪᓐᓇᖅᐸᑎᑦ ᕿᒥᕐᕈᓇᖕᓂᐊᖅᑕᖏᓐᓂᒃ 
ᐃᒻᒥᓂᒃ ᓂᕈᐊᙱᖔᕐᓗᑎᒃ.

ᓂᕈᐊᕆᑦ ᐱᕈᖅᑐᒥᒃ ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ ᐅᖃᓕᒫᒐᕐᓂᑦ. ᐅᑯᐊ ᑭᑉᐹᕆᒃᑐᑦ 
ᑎᑎᕋᕐᕕᒋᓂᐊᖅᑕᑎᑦ ᐱᕈᖅᑑᑉ ᓂᕈᐊᖅᑕᕕᑦ ᒥᒃᓵᓂᒃ. 

ᖃᓄᖅ ᑕᐅᑦᑐᖃᖅᐸ ᐱᕈᖅᑐᖅ?

ᖃᓄᖅ ᐃᓄᖕᓄᑦ ᐊᑐᖅᑕᐅᓲᖑᕙ?

ᖃᓄᐃᑦᑐᒥ ᐱᕈᑦᑎᐊᕈᓐᓇᖅᐸ?

ᓇᒥ ᓇᓂᔭᒃᓴᐅᕙ ᓄᓇᕗᒻᒥ?

ᑭᓱᒥᒍᑦ ᐊᔾᔨᐅᙱᓐᓂᖃᖅᐸ ᐱᕈᖅᑐᓂᒃ?

ᖃᓄᖅ ᓱᖏᐅᑎᓯᒪᕙ ᐱᕈᕈᓐᓇᕐᓗᓂ 
ᐅᑭᐅᖅᑕᖅᑐᒥ?



ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ

ᑐᓂᔭᒐᖅ

ᐃᓕᓐᓂᐊᕈᑎ 6 ᐊᐱᖅᓱᖅᑕᕋ ᐱᕈᖅᑐᖅ (ᐃᓚᒍᑕᖓ 2)

ᐅᑯᐊ ᐊᐱᖅᑯᑎᑦ ᑭᐅᓂᐊᖅᑕᑎᑦ ᐱᕈᖅᑑᙳᐊᕐᓗᑎᑦ. ᑐᑭᓯᖅᑲᐅᔭᑎᑦ ᐃᓚᒍᑕᖓ 1-ᒥ ᑭᐅᔾᔪᑎᒋᓂᐊᖅᑕᑎᑦ 
ᐊᐱᖅᑯᑎᓂᒃ.

ᖃᓄᖅ ᑕᐅᑦᑐᖃᖅᐱᑦ?

ᖃᓄᖅ ᐱᕈᕈᓐᓇᖅᐱᑦ ᐅᑭᐅᖅᑕᖅᑐᒥ? ᖃᓄᖅ ᐃᓄᖕᓂᒃ ᐃᑲᔪᕈᓐᓇᖅᐱᑦ? 

ᖃᓄᖅ ᐊᔾᔨᐅᙱᓐᓂᖃᖅᐱᑦ? ᐃᒻᒥᓂᒃ ᐊᐱᖅᑯᑎᓕᐅᕆᑦ:

ᑭᒡᒍᑎᖓ ᐊᐱᖅᑯᑎᓕᐊᕕᑦ:

ᓇᒥ ᐱᕈᖅᐱᑦ?



ᐅᖃᓕᒫᒐᐃᑦ ᐋᖅᑭᒃᓱᖅᓯᒪᓂᖏᓐᓂᒃ ᕿᒥᕐᕈᓇᖕᓂᖅᐱᓕᕆᐊᒃᓴᑦ

ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ: ᐃᓕᓐᓂᐊᕈᑎᑦ ᐅᐃᒍᖏᑦ 27

ᐃᓕᓐᓂᐊᕈᑎ 1

ᓈᓴᐅᓯᕆᓂᖅ: ᐆᒃᑐᕐᓂᖅ ᐱᕈᖅᑐᓂᒃ

ᐃᓕᓐᓂᐊᖅᑎᑦ ᓇᒃᓴᖁᓗᒋᑦ ᑎᑎᖅᑐᒐᖅᑎᓪᓗᒋᓪᓘᓐᓃᑦ  
ᐱᕈᖅᑐᓂᒃ. ᑖᒃᑯᐊ ᐱᕈᖅᑐᑦ ᑕᑭᓂᖏᑦ ᐆᒃᑐᕐᓂᐊᖅᑕᖏᑦ  
ᐃᓕᐅᖅᑲᕐᓗᓂᒋᓪᓗ ᑐᑭᓕᕇᓕᖅᓯᒪᓗᑎᒃ. ᑖᓐᓇ  
ᐱᓕᕆᐊᒃᓴᖅ ᖁᑦᑎᖕᓂᖅᓴᓄᑦ ᓈᒻᒪᒃᑎᕈᓐᓇᖅᐳᖅ,  
ᐃᓕᓐᓂᐊᖅᑎᑦ ᑎᑕᒃᑐᓕᐅᕐᓗᑎᒃ ᐱᕈᖅᑐᑦ ᑕᑭᓂᖏᓐᓂᒃ  
ᓯᓂᓕᐅᕐᓂᐊᖅᑐᓂᒃ. 
 

ᓄᓇᖅᑲᑎᒌᓂᒃ ᐃᓕᓐᓂᐊᕐᓂᖅ: ᓄᓇᖅᑲᑎᒌᖕᓂᒃ ᐱᖃᑕᐅᑎᑦᑎᓂᖅ

ᐃᓇᑦᑎᓗᓯ ᐃᓐᓇᕐᒥᒃ ᖃᐅᔨᒪᔨᑕᕐᒥᓪᓘᓐᓃᑦ  
ᐃᓕᓐᓂᐊᕐᕕᑦᓯᓐᓄᑦ. ᑖᒃᑯᐊ ᐅᐸᒃᓯᒪᔪᑦ  
ᐅᓂᒃᑳᕈᓐᓇᖅᐳᑦ ᓄᓇᐅᑉ ᒥᒃᓵᓂᒃ ᐃᓕᓐᓂᐊᖅᑎᓄᑦ.
 

ᖃᐅᔨᓴᕐᓂᖅ: ᐃᔅᓴᒃᑎᕆᓂᖅ ᐱᕈᖅᑐᒥᒃ

ᓂᕿᒧᑦ ᐃᔅᓴᒃᓴᐅᑎᒥᒃ ᐃᒥᕐᒧᑦ ᐃᓚᓯᓗᓯ. ᐱᕈᖅᑐᒥᒃ  
ᐃᒻᒪᒃᓯᒍᕕᑦ ᐃᒥᕐᒥᒃ ᐃᔅᓴᒍᓐᓇᖅᐳᖅ. ᐅᓪᓗᑕᒫᖅ  
ᐃᓕᓐᓂᐊᖅᑎᓪᓗᒋᑦ ᐱᕈᖅᑐᓂᒃ, ᐅᔾᔨᖅᓱᒍᓐᓇᖅᐳᑦ  
ᐃᔅᓴᒃᓴᐅᑎᓕᐊᕆᓚᐅᖅᑕᖏᑦ ᓴᖅᑭᑉᐸᓪᓕᐊᓕᖅᑎᓪᓗᒋᑦ  
ᐱᕈᖅᑐᒥᒃ. ᐱᕈᖅᑑᑉ ᓱᓇᒃᑯᑖᖏᓐᓂᒃ ᐃᓕᓐᓂᐊᕈᓐᓇᖅᐳᑦ  
ᐃᔅᓯᖕᒧᑦ ᓴᖅᑭᑎᑕᐅᕙᓪᓕᐊᑎᓪᓗᒋᑦ. 

ᑕᑯᒥᓇᖅᑐᓕᐅᕐᓂᖅ: ᐱᕈᖅᑐᓂᒃ ᑲᑎᖅᓱᐃᓂᖅ

ᐃᓕᓐᓂᐊᖅᑎᑦ ᓄᐊᑦᑎᑎᓪᓗᒋᑦ ᐱᕈᖅᑐᓂᒃ  
ᓯᓚᑎᑦᓯᓐᓂᑦ. ᑖᒃᑯᐊ ᐱᕈᖅᑐᑦ ᓄᐊᑕᖏᑦ  
ᐃᓕᐅᖅᑲᕐᓂᐊᖅᑕᖏᑦ ᓂᐱᑎᓪᓗᒋᑦ. 

ᐊᓯᖏᓐᓂᒃ ᐃᓕᓐᓂᐊᖅᑎᖏᓐᓂᒃ ᐃᓚᓕᐅᔾᔨᓂᕐᒧᑦ ᐱᓕᕆᐊᒃᓴᑦ





ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᓂᒃ ᓄᓇᕗᒻᒥ | ᐃᓕᓐᓂᐊᕈᑎᑦ ᐅᐃᒍᖏᑦ

ᐅᑯᐊ ᐃᓕᓐᓂᐊᕈᑎᑦ ᐅᐃᒍᖏᑦ ᓴᖅᑭᑎᑕᐅᓯᒪᕗᑦ ᐃᓕᓴᐃᔨᓄᑦ ᐊᑐᖅᑕᐅᔪᓐᓇᖁᓪᓗᒋᑦ ᐃᓕᓐᓂᐊᖅᑎᖏᓐᓄᑦ 
ᖁᑦᑎᖕᓂᓕᖕᓄᑦ 3-ᒥᒃ 4-ᒥᓪᓗ ᐃᓕᓐᓂᐊᕈᑎᖃᖅᑎᓪᓗᒋᑦ ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ ᓄᓇᕗᒻᒥ 
ᐅᓂᒃᑳᓕᐊᖑᓯᒪᔪᑦ ᑭᐅᕈᓕᓐ ᒫᓗᕆᒧᑦ. ᑖᒃᑯᐊ ᖃᐅᔨᒋᐊᕈᑎᑦ ᐃᓚᒋᔭᐅᕗᑦ ᖃᐅᔨᓴᕐᓂᕐᒥᒃ ᐃᓕᓐᓂᐊᕈᑎᓂᒃ 
ᓱᕈᓯᕐᓄᑦ ᐅᖃᓕᒫᖅᑎᓄᑦ ᑐᕌᖓᔪᓂᒃ ᐅᑭᐅᖅᑕᖅᑐᒥ ᐱᕈᖅᑐᓂᒃ ᐆᒪᔪᖏᓐᓂᒡᓗ. ᐅᑯᐊ ᐃᓕᓐᓂᐊᕈᑎᑦ 
ᐃᓚᒋᓪᓗᓂᒋᑦ ᖃᐅᔨᒋᐊᕈᑎᑦ, ᐃᓕᓐᓂᐊᕈᑕᐅᕗᑦ ᐅᖃᐅᓯᓕᕆᓂᕐᒥᒃ ᐱᕙᓪᓕᐊᑦᑎᐊᖁᓪᓗᒋᑦ ᐃᓕᓐᓂᐊᖅᑎᑦ 
ᐅᖃᓕᒫᖅᑕᖏᓐᓂᒃ ᑐᑭᓯᔪᓐᓇᖅᓯᓂᕐᒥᒃ, ᑎᑎᕋᕈᓐᓇᕐᓂᕐᒥᓪᓗ, ᐊᒻᒪᓗ ᐊᓯᖏᓐᓂᒃ ᑎᑎᖅᑭᕆᓂᕐᒥᒃ 
ᐃᓕᓐᓂᐊᖅᑕᐅᔪᓂᒃ.

ᐅᑯᓂᖓ ᐱᓕᕆᓗᑎᒃ, ᐃᓕᓐᓂᐊᖅᑎᑦ ᐱᕙᓪᓕᐊᑎᑦᑎᓂᐊᖅᐳᑦ ᑐᑭᓯᐅᒪᓂᖏᓐᓂᒃ ᐅᖃᓕᒫᒐᐃᑦ 
ᐋᖅᑭᒃᓱᖅᓯᒪᓂᖏᓐᓂᒃ ᕿᒥᕐᕈᓇᖕᓂᕐᒥᒃ, ᐊᑐᕈᓐᓇᕐᓂᕐᒥᒃ ᐅᖃᐅᓯᕐᓂᒃ ᑐᑭᓯᓇᑦᑎᐊᖅᑐᓂᒃ, ᐊᒻᒪᓗ 
ᑐᑭᓯᔪᓐᓇᕐᓂᕐᒥᒃ ᐃᓱᒪᒋᔭᐅᑐᐃᓐᓇᖅᑐᓂᒃ ᑐᑭᓯᐅᒪᔭᐅᔪᓂᒡᓗ. ᖃᐅᔨᓴᖅᑎᑕᐅᓂᐊᕐᒥᔪᑦ ᓴᓂᓕᕇᒃᑎᑦᑎᓂᒃᑯᑦ 
ᐱᕈᖅᑐᓂᒃ ᓄᓇᕗᒻᒥ, ᑐᑭᓯᑦᑎᐊᕈᓐᓇᖁᓪᓗᒋᑦ ᐃᓕᓐᓂᐊᕈᑎᓂᒃ ᐊᑯᓐᓂᖅᓱᖅᑐᓄᑦ ᖃᐅᔨᒋᐊᕈᑦ ᐱᕈᖅᑐᑦ 
ᓄᓇᕗᒻᒥ. ᑖᒃᑯᐊ ᐃᓕᓐᓂᐊᕈᑎᑦ ᐃᓛᒃᑯᖓᓗᑎᒃ ᐃᓕᓐᓂᐊᕈᑕᐅᔪᓐᓇᖅᐳᑦ ᑭᓯᐊᓂ ᐱᕙᓪᓕᐊᖃᑎᒋᑦᑎᐊᖅᐳᑦ 
ᑎᑎᖅᑭᕆᓂᕐᒥᒃ ᐃᓕᓐᓂᐊᕈᑕᐅᓪᓗᑎᒃ.


